
ЛIыхъужьхэр я 
щапхъэу

Пасэхэми 
гу лъатат

Къуэшырокъуэ
Владислав

и  цIэр  фIащ
4-нэ нап.3-нэ нап.2-нэ нап.2-нэ нап.

Сабий  зеиншэхэм  
я Iуэхур  

ягъэнэхъапэ

ЕрыскъыкIэ ирикъуу
къызэрагъэпэщынущ

Ди къуэш республикэхэм

Щэнхабзэм зэкъуегъэувэ

Къэбэрдей-Балъкъэрым 
и Iэтащхьэм зригъэлъэ-
гъуащ Налшык и уэрам нэ-
хъыщхьэхэм ящыщу 4-мрэ 
абыхэм къедза Iэгъуэбла-
гъэмрэ къэгъэ щIэ рэ щIэ-
жы ным ехьэлIа Iуэху хэр зэ-
рекIуэкIыр. 

ТЕЛЕГРАММ-кана лым 
къы щызэIуиха и напэкIуэ-
цIым КIуэкIуэ Казбек щытеп-
сэ лъыхьащ Къэбэрдей-
Балъ къэрыр илъэси 100 
щрикъум ирихьэлIэу респуб-
ликэм и къалащхьэм щызэ-
хаубла лэ жьыгъэхэр зы-
хуэдэм.

«Нобэ щыгъуазэ зыхуэс-
щIащ Налшык къалэ окру-
гым автомобиль зекIуапIэ 
нэхъыщхьэу иIэхэм ящыщу 
4-м - Лениным, ЩоджэнцIы-
кIум, Кулиевым я цIэхэр 
зезыхьэ проспектхэмрэ Къэ-
бэрдей уэрамымрэ - гъуэгу-
ухуэ лэжьыгъэхэр зэрыще-
кIуэкIым. Дунейм и щы ты-
кIэм IэщIагъэлIхэр гъат-
хэпэм мащIэу илъэхъами, 
зэ ман гъунэгъум къриубы-
дэу ахэр техьэжынущ зыхуа-
гъэувыжа пIалъэм. Мы лъэ-
хъэнэм зи гугъу тщIы уэрам-
хэм щрагъэкIуэкI лэ-
жьыгъэм, псори зэхэту, 
Iэ  щIа гъэлIу 160-рэ пэрытщ, 
абыхэм гъуэгум зэрелэжь 
техникэу 80-м нэблагъэ къа-
гъэсэбэп», - дыкъыщоджэ 
КIуэкIуэ Казбек и тхыгъэм. 

Республикэм и Уна фэ-
щIым къызэрыхигъэщам-

Хабзэ хъуауэ, Къэбэрдей-Балъкъэрым и Iэтащхьэ 
КIуэ кIуэ Казбек щIэх-щIэхыурэ яхуозэ ди республи-
кэм щыпсэухэм. Иджыблагъэ ар яIущIащ я щхьэ 
IуэхукIэ зыкъызыхуэзыгъэзахэм.

 
IЭТАЩХЬЭМ зыхуагъэзэну мурад зыщIахэм я нэхъы-

бапIэр зытекIухьар я бынхэм ябгъэдэлъ узыфэ хьэ-
лъэхэм зэрагъэгумэщIырщ. А сымаджэхэм еIэзэным 
технологие лъагэхэр зи лъабжьэ медицинэ дэIэпыкъу-
ныгъэ, апхуэдэуи а узыфэхэм щеIэзэ сымаджэщ хэха-
хэм, федеральнэ медицинэ центрхэм я Iуэхутхьэбзэхэм 
зэрыхуэныкъуэри къыщаIэтащ зэIущIэхэм.

ЩIыналъэм и пашэр къадэIэпыкъуну щыгугъыу абы 
деж щыIащ бын куэд зыпI унагъуэхэм щыщи. ЩытыкIэ 
гугъум ихуа а унагъуэхэм яхэтт зи мылъку псори ма-
фIэсым хисхьахэри, зи псэупIэ унэр егъэфIэкIуэн 
 хуейуэ, атIэми ар я закъуэ зыхуэмыгъэкъаруунухэри. 

Республикэм и Iэтащхьэ КIуэкIуэ Казбек набдзэгуб-
дзаплъэу, зэхэщIыкI бгъэдэлъу епсэлъылIащ зыгъэгу-
завэ Iуэхугъуэ зэмылIэужьыгъуэхэм къытекIухьа дэт-
хэнэми. КъыжраIахэм япкъ иткIэ абы къалэн зэ-
мылIэужьыгъуэхэр яхуищIащ Iуэхухэр зэпха министер-
ствэхэмрэ район администрацэхэмрэ я унафэщIхэм. 
Ди щIыналъэм и пашэм зыкъыхуэзыгъэзахэр къигъэгу-
гъащ зэман кIэщIым къриубыдэу абыхэм дэIэпыкъуны-
гъэ ягъуэтыну. 

ТАМБИЙ Линэ. 

КъБР-м и Парламентым иджыблагъэ 
щы тепсэлъыхьащ гъатхэ губгъуэ лэ-
жьы гъэхэр республикэм зэрыще кIуэ-
кIым.

КъБР-м мэкъумэш IэнатIэмкIэ и ми-
нистр Сыжажэ Хьэсэн псом япэу къытеу-
выIащ 2021 гъэм зэфIагъэкIам. Абы къы-
хигъэщащ губгъуэ лэжьыгъэхэр гъатхэм 
къайхъулIэныр мэкъумэшым хэтхэр жы-
лэкIэ, щIыгъэпшэрхэмкIэ, къэкIыгъэхэр 
къэзыхъумэ хущхъуэхэмкIэ къызэрызэ-
гъэпэщам, абыхэм я техникэр зэ рыхьэ-
зырым куэдкIэ зэрелъытар.

Къэбэрдей-Балъкъэрым 2022 гъэм и 
хьэсэхэр гектар мин 281,2-рэ хъуну хуа-
гъэфащэ. Абы щыщу щIы гектар мин 
221,3-р хьэцэпэцэмрэ джэш лъэпкъ лIэу-
жьыгъуэхэмрэ хухэхащ, щIы гектар мин 
13-р - Iусыпхъэхэм, гектар мин 15,4-р ха дэ-
хэкIхэм, гектар мини 7,2-р - кIэртIофым, 
гектар мин 24,2-р промышленностым 
къыщагъэсэбэп гуэрхэр къызыхащIыкI 
къэкIыгъэхэм. Гъатхасэр мы гъэм рес-
публикэм щызэфIагъэкIын папщIэ жылэ 
тонн мин 13 хуеинущ. 

Сыжажэ Хьэсэн жиIащ хамэ къэралхэм 
ща гъэкIа жылэхэр къызэрашэну щIыкIэ-
ми министерствэр и ужь зэритыр, ауэ 
иджыпсту уасэхэм процент 40 - 70-кIэ хэ-
хъуащ. МэкъумэшыщIэхэм Iэмал яIэщ ха-
мэ къэ рал жылэхэм я пIэкIэ ди къэралым 
къыщрахьэлIэр къагъэсэбэпыну, я фIагъ-
кIэ абыхэм зыкIи къакIэрыхуркъыми, е нэ-
гъуэщI къэкIыгъэ лIэужьыгъуэхэм елэ-
жьыну.

Губгъуэ лэжьыгъэхэр къызэрагъэпэ-
щын щхьэкIэ щIыгъэпшэру тонн мин 46,9-
рэ хуеинущ. Мы зэманым ирихьэлIэу 
апхуэдэу щIыналъэм къашащ тонн мин 
47,2-рэ. Бжьыхьэсэу щIы гектар мин 42-м 
щIыгъэпшэрыр халъхьащ.

Министрым къыхигъэщащ къэкIыгъэ-
хэм зэ ран ямыIэу къэхъун папщIэ къагъэ-
сэбэп хущхъуэхэм я уасэм процент 45 - 60-
кIэ зэрыхэхъуар. Иджыпсту министерст-
вэр йолэжь хамэ къэралхэми ди щIы-
налъэ ми къыщыщIагъэкI апхуэдэ 
хущ хъуэ хэм кIэ мэкъумэшыщIэхэр къы-
зэгъэпэ ща зэрыхъуным.

КъищынэмыщIауэ, къэпсэлъар къытеу-
выIащ губгъуэ техникэр зэрыхьэзырым. 
2022 гъэр къызэрихьэрэ республикэм и 
мэкъумэшыщIэхэм тракторыщIэу 26-рэ 
Iусыпхъэхэр зэрыIуахыж зы комбайнрэ 
къащэхуащ. Псори зэхэту Къэбэрдей- 
Балъкъэрым трактор 4755-рэ итщ, гъавэ 
зэрыIуахыж комбайнхэр 585-рэ мэхъу, 
Iусыпхъэхэр Iузыхыж комбайнхэр - 156-рэ.

2022 гъэм пащэнущ «АПК-м къыщIи-
гъэкI хэр нэгъуэщI щIыналъэхэм егъэ-
шэн» республикэ проектыр гъэзэщIэным. 
Псалъэм папщIэ, абы хыхьэу псыщIэ-
гъэлъадэ Iуэхухэр къыщызэрагъэпэщы-
нущ щIы гектар мини 10,5-м.

Сыжажэр тепсэлъыхьащ илъэс куэдкIэ 
къызыпыкIэ жыгыщIэхэр зэрагъэтIысы-
нум, пхъэщхьэмыщхьэ хъумапIэщIэхэр 
зэраухуэнум, нэгъуэщIхэми. Апхуэдэу, мы 
гъэм пхъэщхьэмыщхьэ хъумапIэу 5 ящIы-
ну я мурадщ, псоми зэхэту тонн мин 25-рэ 
щIэхуэу. Министрым къызэрыхигъэщам-
кIэ, 2022 гъэм къэралым мы IэнатIэм 
зыщIигъэкъуэнущ сом меларди 2,38-кIэ.

АдэкIэ дыщIигъуащ «Хьэрычэт Iуэху 
мыинымрэ курытымрэ защIэгъэкъуэным-
рэ хьэрычэтыщIэхэм я жэрдэмхэр ядэIы-
гъынымрэ» лъэпкъ проектым хыхьэу, 
фермерхэм зэрыдэIэпыкъуну «Агростар-
тап» Iуэхум хэтынухэм я дэфтэрхэр гъат-
хэпэм и 21-м къыIахын зэрыщIадзар.

КъищынэмыщIауэ, къэкIыгъэхэмрэ Iэщ  
гъэхъунымрэ елэжьхэм ящыщу субсидие 
хуейхэм дэфтэрхэр къыIахынущ мэ-

лыжьыхьым и 4-м къыщыщIэдзауэ 22 
пщIондэ. 

Сыжажэ Хьэсэн къалэн нэхъыщхьэу зы-
хуагъэувыжхэм ящыщу къигъэлъэгъуащ 
цIыхухэр ерыскъыхэкIхэмкIэ ирикъуу 
къызэрызэрагъэпэщыпхъэмрэ хамэ къэ-
ралхэм кърашхэр ди щIыналъэм къы-
щыщIагъэкIхэмкIэ зэрахъуэкIынымрэ.

КъБР-м и Парламентым и УнафэщI Его-
ровэ Татьянэ щIэупщIащ санкцэхэр Iэна-
тIэм зэрыжьыхэуа щIыкIэм, траса жы-
лэхэм я щытыкIэм.

Санкцэхэм я зэран IэнатIэм зэремыкIы-
нур, уасэхэм зэрыхэхъуа ми емылъытауэ, 
жылэхэр, щIыгъэпшэрхэр, зыхуеину хущ-
хъуэхэр къызэрашэну щIыкIэр зэрызэт-
раублар Сыжажэм жиIащ. Гъатхасэмрэ 
бжьы хьэсэхэмрэ я гугъу щищIым, минис-
тр ым гу лъаригъэтащ иужьрейхэм щIы 
гектар 58,3-рэ къызэрызэщIаубыдэр икIи 
къэкIыгъэ хэр хъарзынэу щIым къызэрыхэ-
жар.

КъБР-м и Парламентым Егъэджэны-
гъэмкIэ щIэныгъэмрэ щIалэгъуалэм я 
Iуэху хэмкIэ и комитетым и унафэщI Емуз 
Нинэ къыхигъэщащ школхэм хадэхэкI-
хэмрэ пхъэщхьэмыщхьэхэмрэ зэрыраша-
лIэ щIыкIэм къыхэкI гугъуехьхэм минис-
терствэм гулъытэ зэрыхуищIыпхъэр.

Хьэрычэт Iуэху мыин зыгъэла жьэхэм 
зэрадэIэпыкъу Iэмалхэм КъБР-м и Парла-
ментым ЛэжьыгъэмкIэ, социальнэ поли-
тикэмрэ узыншагъэр хъумэнымкIэ и ко-
митетым и унафэщIым и къуэдзэ Без-
годькэ Владимир къытеувыIащ.

КъБР-м и Парламентым Мэкъумэш 
Iуэху хэмкIэ, щIыуэпсыр къэгъэсэбэ пы-
нымкIэ, экологиемрэ дыкъэзыухъуреихь 
дунеймкIэ и комитетым и унафэщI Те-
кIушэ Артур зэрыжиIамкIэ, мы зэманым 
къалэн нэхъыщхьэу яIэн хуейр жылап-
хъэфIхэр къагъэсэбэпынымрэ щIыр 
гъэбэтэн зэрыхуеймрэщ. Апхуэдэуи абы 
дыщIигъуащ IэщIагъэлIхэр куэду зэраIэм 
и фIыгъэкIэ гъатхэ губгъуэ лэжьыгъэхэр 
егугъуауэ къызэрызэрагъэпэщыфынур. 

ЗэIущIэм нэгъуэщI Iуэхугъуэхэми щы-
тепсэлъыхьащ. Депутатхэр хэплъащ 
«ГъущI  гъуэгу транспорткIэ, токым пыщIа 
тран спорткIэ, автомобилкIэ цIыхухэр къы-
зэрырашэкIым епха Iуэхутхьэбзэр къы-
зэрызэрагъэпэщым теухуауэ» КъБР-м и 
Законым и Iыхьэ 3-м зэхъуэкIыныгъэхэр 
хэлъхьэным и IуэхукIэ», «ЩIыналъэм и 
зыужьыныгъэм мылъку хэзылъхьэ Iуэху-
щIапIэхэр реестрым къызэрыщагъэлъа-
гъуэ щIыкIэм ехьэлIауэ» КъБР-м и закон-
хэм я проектхэм.

Апхуэдэуи зэIущIэм щытепсэлъыхьащ 
КъБР-м и Парламентым Жылагъуэ шына-
гъуэншагъэмрэ Iулъхьэм пэщIэтынымкIэ 
и комитетым игъэхьэзырауэ УФ-м и 
Къэрал Думэм щыхэплъэну ирагъэхьыну 
«УФ-м Административнэ суд Iуэхухэр щы-
зэхэгъэкIынымкIэ и кодексым и Iыхьэ 
 244-мрэ Граждан процессуальнэ кодек-
сым и Iыхьэ 211-мрэ зэхъуэкIыныгъэхэр 
хэлъхьэным теухуауэ», «УФ-м и Арбитраж 
кодексым и Iыхьэ 60-мрэ Граждан процес-
суальнэ кодексым и Iыхьэ 51-мрэ зэ-
хъуэкIыныгъэхэр хэлъхьэным и IуэхукIэ», 
«УФ-м Административнэ хабзэхэр къызэ-
пемыгъэудынымкIэ и кодексым и Iыхьэ 
25.5-м зэхъуэкIыныгъэхэр хэлъхьэным 
ехьэлIауэ» федеральнэ законхэм я про-
ект хэм.

Апхуэдэуи депутатхэр хэплъащ ды-
къэзыухъуреихь дунейм, Унагъуэ, Налог 
кодексхэм, хьэпшыпхэр къащэхун папщIэ 
зэрызэгурыIуэ хабзэхэм, нэгъуэщIхэми 
ятеухуа законодательнэ жэрдэмхэмрэ 
федеральнэ законхэм я проектхэмрэ. 

КъБР-м и Парламентым и
 пресс-IуэхущIапIэ.

Налшык и Музыкэ театрым зэныбжьэгъу-
гъэр зи лъабжьэ концерт дахэ щекIуэкIащ - 
къалэдэсхэмрэ абы и хьэщIэхэмрэ я па-
щхьэ зыкъыщагъэлъэгъуащ уэрэдымрэ 
къа фэмкIэ «Донбасс» къэрал академиче-
скэ ансамблым хэтхэм. Бысымхэу «Кабар-
динка» академическэ ансамблымрэ «Балка-
рия» IуэрыIуатэ ансамблымрэ хэтащ 
пшыхьым. 

ДОНЕЦК къикIа къэфакIуэ гупым и гастро-
лым щIидзащ гъатхэпэм и 15-м. Абы лъан-
дэрэ ансамблыр щыIащ Дон Iус Ростов, 
Красно дар, Ставрополь щIыналъэхэм, Ады-
гей, Къэрэшей-Шэрджэс, Осетие Ищхъэрэ - 
Алание республикэхэм. Иджы зи лъэр Къэбэр-
дей-Балъкъэрым къэзыхусахэр иужькIэ кIуэ-
нущ Дагъыстэным, Астрахань къалэм, адэкIэ 
ди къэралым и адрей щIыпIэхэм. «Донбасс»-м 
и художественнэ унафэщI Горячевэ Ольгэ 
къы з эрыхигъэщымкIэ, артистхэр дэни гуапэу 
щрагъэблагъэ, щэнхабзэм дихьэх цIыхухэр 
пэшхэм щIэзу къызэхуос.

«Донбасс» ансамблым и зекIуэр УФ-м Щэн-
хабзэмкIэ и министерствэм и Урысейпсо гаст-
роль-концерт Iуэхухэм хыхьэу къызэригъэпэ-
щащ «Росконцерт» къэрал IуэхущIапIэм икIи 
«Дэ ды-Урысейщ» федеральнэ программэм 
хыхьэу йокIуэкI.  

ЯфIэгъэщIэгъуэну, ягури я псэри зэIухауэ 
хьэщIэхэр Налшык къыщрагъэблэгъащ. Абы-
хэм фIэхъус ирахыну пшыхьым къэкIуат хаб-
зэубзыху, гъэзэщIакIуэ къулыкъущIапIэ нэ-
хъыщхьэхэм я лIыкIуэхэр. Къызэхуэсахэм 
псалъэ гуапэкIэ захуигъэзащ КъБР-м и Пар-
ламентым и УнафэщI Егоровэ Татьянэ. 

- Донбассым къикIа ди хьэщIэ лъапIэхэм си 
щхьэкIи депутатхэм къабгъэдэкIыуи сэлам 
гуа пэ есхыну Iэмал зэрызгъуэтам сыщогу-

фIыкI , - жиIащ абы. - Урысейм щыпсэу 
 лъэп къ хэм зэи IэщIыб ящIакъым фи щIына-
лъэм хуаIэ зэпыщIэныгъэхэр, уеблэмэ иужь-
рей илъэсий пIалъэ гугъу дыдэхэм. Нобэрей 
зэIущIэр щэнхабзэ Iуэхуу къэнэжыркъым, сыт 
щхьэкIэ жыпIэмэ Донецкрэ Луганскэ щхьэ-
хуит къэралыгъуэу къэлъытэным, Донбассыр 
хуит къэщIыжауэ апхуэдиз залымыгъэ 
щекIуэ кIа щIыпIэм гъащIэ узыншэр тепщэ 
щыхъу жыным ехьэлIауэ а щIыналъэхэмрэ 
Урысейм рэ ирагъэкIуэкI Iуэхухэм техуащи. Си 
гугъэщ ди лъэпкъхэм я зэпыщIэныгъэхэр мы 
зэIущIэм нэхъри нэхъ быдэ ищIыну. 

КъБР-м и Правительствэм и УнафэщIым и 
къуэдзэ Хъубий Марат къеджащ ди республи-
кэм и Правительствэм и УнафэщI Мусуков 
Алий хьэщIэхэм зэрызахуигъазэ тхыгъэм. 
«Ди щIыпIэм щыпсэу цIыхухэр щогугъ До-
нецк, Луганск цIыхубэ республикэхэм икIэ-
щIыпIэкIэ мамырыгъэр тепщэ щыхъужыну. 
«Дэ ды-Урысейщ» Iуэхухэм хыхьэу концертыр 
зэрекIуэкIым мыхьэнэшхуэ иIэу къызолъытэ. 
Зэи хуэмыдэжу дэ иджыпсту дыхуэныкъуэщ 
щэнхабзэ зэпыщIэныгъэхэр гъэбыдэным, 
лъэпкъ куэд щыпсэу ди Хэкур зэкъуэтыным», 
- къыхощ тхыгъэм.

Ансамблым утыку кърихьащ и уэрэд, къафэ 
нэхъ дахэ дыдэхэр. Концертым кърихьэлIа-
хэм жаIащ гупми абыхэм я щIыналъэми икIэ-
щIыпIэкIэ яIуэтэжыну зэрагуапэр.

Уэрэдымрэ къафэмкIэ «Донбасс» къэрал 
академическэ ансамблыр Донецк цIыхубэ 
республикэм и напщIэм телъ гупщ. Ар 
 лъэп к ъы бэщ, лъэпкъыу 100-м щIигъу щыпсэу 
и  лъахэми хуэдэу. Ансамблыр Сталино (иджы 
Донецк) къалэм къыщызэрагъэпэщащ 1937 
гъэм. Абы и лъабжьэгъэтIылъыр композитор 
Дунаевский Зиновийщ.  

ИСТЭПАН Залинэ. 

ЗэпыщIэныгъэхэр ирагъэфIакIуэ

АБХЪАЗ. АР-м хамэ къэрал IуэхухэмкIэ и ми-
нистр Ардзинбэ Инал лэжьыгъэ IуэхукIэ хуэзащ 
Урысей Федерацэм и Президентым и лIыкIуэу 
 КъуэкIыпIэ Гъунэгъумрэ Африкэ къэралхэмрэ 
щыIэ, УФ-м нэгъуэщI къэрал IуэхухэмкIэ и мини-
стрым и къуэдзэ Богданов Михаил. 

КЪУЛЫКЪУЩIЭХЭР тепсэлъыхьащ абхъаз-уры-
сей зэдэлэжьэныгъэр нэхъри егъэфIэкIуэнымрэ Аб-
хъаз Республикэмрэ КъуэкIыпIэ Гъунэгъум хыхьэ 
къэралхэмрэ нэхъ зэпыщIа хъунымкIэ щыIэ Iэмал-
хэмрэ. 

Муслъымэнхэм я зэхуэсыпIэ

 АДЫГЕЙ. Муслъымэн псоми ягъэлъапIэ НэщI 
ма зэм и япэ махуэм техуэу Адыгэ Республикэм 
мэж джыт дахэ, зэкIуж къыщызэIуахащ. Куэш-
хьэб лэ къуажэм и дэлъэдапIэр зыгъэдахэ ухуэны-
гъэ иным и теплъэкlи, и кIуэцIкIи районым и мыза-
къуэу, зэрыреспубликэу ирогушхуэ. 

«МЭЖДЖЫТЫР цlыху кlуапlэ зэрыхъунум, му-
слъымэнхэр зэрызэхуишэсынум шэч къытесхьэр-
къым. Адыгейм щыпсэу муслъымэнхэм диным епха 
щlэныгъэ куурэ Iуэху щхьэпэрэ щагъуэт щIыпIэ зэры-
хъунур си фIэщ мэхъу. Мэжджытыр щlыным зи 
мылъку хэзылъхьахэм, lуэхум хэлэжьыхьахэм хуаб-
жьу сахуэарэзыщ. Ар цlыхугъэм, хьэлэлыгъэм, 
 гущlэгъум я щапхъэщ», - щитхащ АР-м и Iэтащхьэ 
КъумпIыл Мурат и телеграм-каналым. УнафэщIыр 
мэжджытыр къызэрызэIуахамкIэ - жылэдэсхэм, рес-
публикэм и цIыхубэм нэщI мазэр узыншэу ира -
хьэкIыну ехъуэхъуащ. «ФIыуэ фщIэр багъуэу, Iуэ хуу 
зефхьэр дахэу, сэдэкъэуэ вгуэшыр псапэу, фи 
нэщIыр къабылу мазэ лъапIэр Тхьэм ирывигъэхьэкI», 
- етх КъумпIылым. 

НЭЩIЭПЫДЖЭ Замирэ.

adyghe@mail.ru                         adyghepsale.ru                     арkbr.ru                     smikbr.ru                          Адыгэ Псалъэ                     Адыгэ Псалъэ

ГукъэкIыж гуапэхэм 
я пшыхь

4-нэ нап.

кIэ, къагъэщIэрэщIэж 
 гъуэгухэм я Iэгъуэблагъэм 
социальнэ мыхьэнэ зиIэ 
IуэхущIапIэу куэд дыдэ щы-
Iэщи, зекIуапIэхэр егъэ фIэ-
кIуэ жыным, зэрыщытам 
нэхъ рэ нэхъ дахэж щIыным 
я мыхьэнэр ин дыдэщ, 
 къа лэдэсхэм я дежкIи, хьэ-
щIэу къытхуэкIуэхэм па-
пщIэкIи. 

«ЗэхъуэкIын хуейуэ зы-
хуэдгъэувыжар гъуэгум трах 
асфальтыжьым и закъуэ-
къым. Уэрамхэр къэзыгъ э-
нэху уэздыгъэхэр, щIым 
щIэлъ бжьамийхэр щIэхэм-
кIэ зэтхъуэкIынущ, автобус 
къэувыIэпIэхэр, автомашинэ 
гъэувыпIэхэр, лъэс зекIуа-
пIэхэр, жыг гуэрэнхэмрэ 
 къуацэхэмрэ зи гугъу тщIы 
щIыпIэхэм къыщыдгъэ щIэ-
рэщIэжынущ. «Уафэ къаб-
зэ» программэм ипкъ  иткIэ, 
ток зрикIуэ кIапсэхэр щIы 
щIагъкIэ дутIыпщынущ. 
 Гъуэ гухэм тетлъхьэнущ 
 фIагъ лъагэ зиIэ, пIалъэ кIы-
хьым тещIыхьа мы вэкIэщхъ-
мастикэу зэхэлъ асфальто-
бетоныр, - игъэбелджылащ 
республикэм и УнафэщIым. 

КIуэкIуэ Казбек зэрыжи-
IэмкIэ, Лениным и проспек-
тым и кIыхьагъкIэ, ар кило-
метри 5 мэхъури, лъэс зе-
кIуапIэхэр щагъэдэхэнущ, 
лъэгур зытемыцIэнтхъукI 
плит кэхэр щралъхьэнущ, 
уэздыгъэщIэхэр щыпадзэ-
нущ. Кулиевым и проспек-
тым мы зэманым псы зри-

кIуэ бжьамийхэр щызэра-
хъуэкI, лъэс зекIуапIэхэм 
 телъ асфальтыжьыр щытра-
гъэкъэбзыкI, гъуэгунапщIэ 
Iуфэр зыгъэбыдэ мывэс-
къархэр щагъэув. 

Мы зэманым Щоджэн-
цIыкIум и проспектми зи 
 гугъу тщIы лэжьыгъэхэр що-
кIуэкI. Псы зрикIуэ бжьамий-
хэр зэхъуэкIыныр и кIэм на-
гъэблэгъащ. 

«Къэбэрдей уэрамыр, 
Идарым ейм къыщызэпи-
упщIым деж къыщыщIэдза-
уэ къалэ дэжыпIэм нэсыху 
(километри 4,6-рэ и кIы-
хьагъщ), автомашинэ нэ-
хъы бэ дыдэ щызэтрихьэхэм 
ящыщщ. А щытыкIэм «ды-
зэреIэзэну» щIыкIэм де-
гупсысри, мурад тщIащ 
 гъуэгум и бгъуагъыр метр 
15-м нэдгъэблагъэу, ма-
шинэ зэб лэжыпIэхэм я 
зэхуа кум удз щытетсэжыну, 
Ашуровым и уэрамыр къы-
щыбгъэдыхьэмрэ къалэ дэ-
жы пIэмрэ я деж машинэ 
лъа гъуэщIэхэр щыхэтшы-
ну», - щетх и напэкIуэцIым 
республикэм и Iэтащхьэм. 

КIуэкIуэ Казбек апхуэдэуи 
къыхигъэщащ Налшык къа-
лэм и уэрам нэхъыщхьэхэр 
къызэрагъэщIэрэщIэжым 
къищынэмыщIауэ, зыгъэп-
сэхупIэ папщIэу абы щыIэ-
хэм ящыщу 7-р зыхуей зэ-
рыщыхуагъэзэнури. Ахэр  
Гагарин Юрий и цIэр зе-
зыхьэу кхъухьлъатэ къе-
тIысэхыпIэм деж щыIэрщ, 
Къэбэрдей-Балъкъэр къэ-
рал университетым къедза 
егъэзыпIэрщ, «Курортнэ» зи 
фIэщыгъэ нэгузегъэу жьы-
пIэрщ, нэгъуэщIхэри. 

КъБР-м и Iэтащхьэмрэ 
Правительствэмрэ я 

пресс-IуэхущIапIэ.

КъБР-м и 
Iэтащхьэм хуозэ

Зыхуагъэува
пIалъэм  тохьэж

Зыгъэхьэзырар
ЖЬЭКIЭМЫХЪУ 

Маринэщ.

Узыпэмылъэщынум  зэпэщIумысэ.
Лъэпкъ Iущыгъэ:

Дунейм  щыхъыбархэр
УФ-м щыщ Iыхьэ 

хъуну хуейщ

Осетие Ипщэр УФ-м 
къыхыхьэну зэрыхуейм 
теухуа псалъэмакъхэр 
илъэс зыбжанэ хъуауэ 
йокIуэкI. Абы и прези-
дент Бибилов Ана толий 
жиIащ езыри и хэкуэгъу-
хэри куэд щIауэ а Iуэхум 
зэры щIэ хъуэпсыр. 

IЭIЭТЫР мы гъэм и на-
гъыгъэ - мэкъуауэгъуэ ма-
зэхэм къриубыдэу ира-
гъэкIуэкIыну траухуащ. 
Бибиловым жиIащ я щIы-
налъэр Осетие Ищхъэрэм 
хагъэхьэныр зэры фIэ тэ-
мэмыр. Аланием и Iэтащ-
хьэ Меняйлэ Сергеи а 
жэрдэмыр диIыгъащ.

Мэлыжьыхьым и 10-м 
Осетие Ипщэм зи чэзу 
президент хэхыныгъэхэр 
щызэхэтынущ икIи абы 
ехьэлIа дауэдапщэ псори 
зэрызэфIэкIыу екIуэкIы-
нущ референдумыр. Хэ-
кум щыпсэухэм я нэхъы-
бапIэр арэзы техъуэмэ, 
УФ-м и 86-нэ субъект хъу-
ну къыщIэкIынущ а щIы-
налъэр. 

Триллионищым 
нэблагъэ

Лъэпкъ Зэкъуэтхэм я 
Зэгухьэныгъэм щIэны-
гъэ къэхутэныгъэш хуэ-

Къэбэрдей-Балъкъэрым Егъэ-
джэныгъэмкIэ, щIэныгъэмрэ 
щIа лэгъуалэм я IуэхухэмкIэ и 
министерствэм иджыблагъэ 
щызэхэтащ КъБР-м и Прави-
тельствэм егъэщIылIауэ лажьэ, 
балигъ мыхъуахэм я хуиты-
ныгъэхэр хъумэнымкIэ комис-
сэм и зэIущIэ. Ар иригъэкIуэ-
кIащ Правительствэм и Уна фэ-
щIым и къуэдзэ Хъубий Марат.

ЗЭIУЩIЭМ хэтахэр сабийхэр зи 
нэIэ щIэт икIи абыхэм къащхьэ-
щыж къэрал къулыкъущIапIэхэм  
я лэ жьыгъэр зэрекIуэкIым, ба-
лигъ мыхъуахэм я Iуэхур щIына-
лъэхэм зэрыщызэтегъэпсыхьам, 
абыхэм я хуитыныгъэхэр къы-
зэпыуда  мыхъуным зэрыщы кIэ-
лъыплъ щIы кIэм тепсэлъыхьащ.

КъБР-м егъэджэныгъэмкIэ, 
щIэ ныгъэмрэ щIалэгъуалэм я 
IуэхухэмкIэ и министрым и къуэ-
дзэ Мокаев Ашэмэз къызэрыхи-
гъэщамкIэ, сабийхэр зи нэIэ щIэ-
тын икIи абыхэм къащхьэщы жын 
хуей къулыкъущIапIэхэм я лэжьы-
гъэр убзыхунри, унэтIынри, ар 
зэ ре кIуэкIым кIэлъыплъынри зи 
нэIэ щIэтыр министерствэращ. 
ЩIыналъэхэм щыIэ апхуэдэ къу-
дамэхэм къэралым бгъэдэлъ Iэ-
малхэмрэ жэрдэмхэмрэ я ны-
къуэр иратауэ, щIыпIэ унафэр зе-
зыхьэ IуэхущIапIэхэм хэту мэла-
жьэ.

«КъБР-м ЕгъэджэныгъэмкIэ, 
щIэныгъэмрэ щIалэгъуалэм я 
IуэхухэмкIэ и министерствэрщ 
 балигъ ныбжьым нэмысахэм, са-
бий зеиншэхэм, адэ-анэхэр зыщ-
хьэщымыт ныбжьыщIэхэм, абы 
къищынэмыщIауэ бын къищтэу 
зыпIыну хуейхэм я урысейпсо 
 банкым и щIыналъэ Iыхьэр зэзы-
гъэпэщри, зыхуей хуэзыгъазэри. 
2021 гъэм и кIэм ирихьэлIэу бан-
кым и щIыналъэ Iыхьэм КъБР-м 

Къэбэрдей-Балъкъэр Республикэм и Iэтащхьэм 
Щэнхабзэмрэ гъуазджэмкIэ и деж щыIэ советым 

хэтхэм, Къэбэрдей-Балъкъэр Республикэм и Iэтащхьэм 
2021 гъэм щэкIуэгъуэм и 19-м къыдигъэкIа Указ 

№125-УГ-мкIэ къищтам, зэхъуэкIыныгъэхэр хэлъхьэным 
и IуэхукIэ 

Къэбэрдей-Балъкъэр Республикэм
и Iэтащхьэм и Указ 

1. Къэбэрдей-Балъкъэр Республикэм и Iэтащхьэм Щэн-
хабзэмрэ гъуазджэмкIэ и деж щыIэ советым хэтхэм, 
Къэбэрдей-Балъкъэр Республикэм и Iэтащхьэм 2021 гъэм 
щэкIуэгъуэм и 19-м къыдигъэкIа Указ №125-УГ-мкIэ къи-
щтам, мыпхуэдэ зэхъуэкIыныгъэхэр хэлъхьэн:

а) Советым хэгъэхьэн мы къыкIэлъыкIуэхэр:
Гонтарь О. Н. - Къэбэрдей-Балъкъэр Республикэм Щэн-

хабзэмкIэ и щIэинхэм и объектхэр къэралым ихъумэ ным -
кIэ и управленэм и унафэщIыр

Зумакуловэ Т. М. - Къэбэрдей-Балъкъэр Республикэм и 
цIыхубэ усакIуэр (зэгурыIуауэ)

Котляров В. Н. - «Издательство М. и В. Котляровых»-м и 
редактор нэхъыщхьэр, Къэбэрдей-Балъкъэр Республикэм 
и ТхакIуэхэм я зэгухьэныгъэм и правленэм хэтыр (зэгуры-
Iуауэ) 

Нестеренкэ О. В. - Къэбэрдей-Балъкъэр Республикэм 
щIыхь зиIэ и артисткэр, «ГъуазджэхэмкIэ Кавказ Ищхъэрэ 
къэрал институт» щIэныгъэ ищхьэ щрагъэгъуэт феде-
ральнэ къэрал бюджет егъэджэныгъэ IуэхущIапIэм фор-
тепианэмрэ методикэмкIэ и кафедрэм и унафэщIыр (зэ-
гурыIуауэ);

б) Темыркъан Г. Ж. и къулыкъур мыпхуэдэу къэхьын: 
«Къэбэрдей-Балъкъэр Республикэм и цIыхубэ сурэтыщIыр 
(зэгурыIуауэ)»;

в) Тхьэгъэзит Ю. М. и къулыкъур мыпхуэдэу къэхьын: 
«Къэбэрдей-Балъкъэр Республикэм и ТхакIуэхэм я зэгу-
хьэныгъэм и правленэм и тхьэмадэр (зэгурыIуауэ)»;

г) Советым къыхэгъэкIыжын Беппаев М. А., Котляровэ           
М. А., Шинкарёвэ Н. П. 

2. Мы Указым къару егъуэт Iэ щыщIэздза махуэм ще-
гъэжьауэ. 
  Къэбэрдей-Балъкъэр Республикэм
  и Iэтащхьэ                              КIУЭКIУЭ  Казбек
Налшык къалэ
2022 гъэм гъатхэпэм и 25-м
№31-УГ 

Къэбэрдей-Балъкъэр Республикэм и Парламентымрэ 
Сахалин область Думэмрэ я парламент зэдэлэжьэны-

гъэм теухуауэ зэгурыIуэныгъэ зэщIылIэным и IуэхукIэ
Къэбэрдей-Балъкъэр Республикэм

и Парламентым и Унафэ
Къэбэрдей-Балъкъэр Республикэм и Парламентым 

унафэ ещI:
1. Къэбэрдей-Балъкъэр Республикэм и Парламентымрэ 

Сахалин область Думэмрэ я парламент зэдэлэжьэныгъэм 
теухуа зэгурыIуэныгъэ зэщIылIэным арэзы техъуэн икIи 
абы Iэ щIидзыну и пщэ илъхьэн Къэбэрдей-Балъкъэр Рес-
публикэм и Парламентыми УнафэщIым.

2. Мы Унафэр яхуегъэхьын Сахалин область Думэм, 
Къэбэрдей-Балъкъэр Республикэм и Iэтащхьэм, Къэбэр-
дей-Балъкъэр Республикэм и Правительствэм зыщагъэ-
гъуэзэн папщIэ. 
 Къэбэрдей-Балъкъэр Республикэм
 и Парламентым и УнафэщI      ЕГОРОВЭ  Татьянэ
Налшык къалэ
2022 гъэм гъатхэпэм и 24-м
№483-П-П

Къэбэрдей-Балъкъэр Республикэм щыIэ Къэрал кIуэцI 
IуэхухэмкIэ министерствэм 2021 гъэм илэжьахэм я 
IуэхукIэ Къэбэрдей-Балъкъэр Республикэм щыIэ 

Къэрал кIуэцI IуэхухэмкIэ министрым и отчётым теухуа
Къэбэрдей-Балъкъэр Республикэм

и Парламентым и Унафэ
Къэбэрдей-Балъкъэр Республикэм щыIэ Къэрал кIуэцI 

IуэхухэмкIэ министерствэм 2021 гъэм илэжьахэм я IуэхукIэ 
Къэбэрдей-Балъкъэр Республикэм щыIэ Къэрал кIуэцI 
IуэхухэмкIэ министр Павлов В.П. и отчётым хэплъауэ 
Къэбэрдей-Балъкъэр Республикэм и Парламентым унафэ 
ещI:

Къэбэрдей-Балъкъэр Республикэм щыIэ Къэрал кIуэцI 
IуэхухэмкIэ министерствэм 2021 гъэм илэжьахэм я IуэхукIэ 
Къэбэрдей-Балъкъэр Республикэм щыIэ Къэрал кIуэцI 
IуэхухэмкIэ министрым и отчётыр къэщтэн. 
 Къэбэрдей-Балъкъэр Республикэм
 и Парламентым и УнафэщI      ЕГОРОВЭ  Татьянэ
Налшык къалэ
2022 гъэм гъатхэпэм и 24-м
№484-П-П

Къэбэрдей-Балъкъэр Республикэм и Къэзыпщытэ-
къэзыбж палатэм 2021 гъэм илэжьахэм я IуэхукIэ и 

отчётым теухуа
Къэбэрдей-Балъкъэр Республикэм

и Парламентым и Унафэ
Къэбэрдей-Балъкъэр Республикэм и Къэзыпщытэ-

къэзыбж палатэм 2021 гъэм илэжьахэм я IуэхукIэ и отчё-
тым хэплъауэ Къэбэрдей-Балъкъэр Республикэм и Парла-
ментым унафэ ещI:

Къэбэрдей-Балъкъэр Республикэм и Къэзыпщытэ-къэ-
зыбж палатэм 2021 гъэм илэжьахэм я IуэхукIэ и отчётыр 
къэщтэн. 
 Къэбэрдей-Балъкъэр Республикэм
 и Парламентым и УнафэщI       ЕГОРОВЭ  Татьянэ
Налшык къалэ
2022 гъэм гъатхэпэм и 24-м
№485-П-П

«Къэбэрдей-Балъкъэр Республикэм и хабзэгъэув 
лъабжьэм 2021 гъэм и щытыкIам и IуэхукIэ» 

Къэбэрдей-Балъкъэр Республикэм и Парламентым и 
докладым теухуа

Къэбэрдей-Балъкъэр Республикэм
и Парламентым и Унафэ

Къэбэрдей-Балъкъэр Республикэм и Парламентым 
унафэ ещI:

1. «Къэбэрдей-Балъкъэр Республикэм и хабзэгъэув лъа-
бжьэм 2021 гъэм и щытыкIам и IуэхукIэ» Къэбэрдей-Балъ-
къэр Республикэм и Парламентым и докладыр къэщтэн. 

2.«Къэбэрдей-Балъкъэр Республикэм и хабзэгъэув лъаб-
жьэм 2021 гъэм и щытыкIам и IуэхукIэ» Къэбэрдей-Балъ-
къэр Республикэм и Парламентым и докладым и электрон 
теплъэр «Интернет» хъыбарегъащIэ-телекоммуникацион-
нэ сетым Къэбэрдей-Балъкъэр Республикэм и Парламен-
тым щиIэ официальнэ сайтым илъхьэн. 
 Къэбэрдей-Балъкъэр Республикэм
 и Парламентым и УнафэщI       ЕГОРОВЭ  Татьянэ
Налшык къалэ
2022 гъэм гъатхэпэм и 24-м
№486-П-П

IэщIагъэлIхэм къызэралъытэмкIэ, хамэ къэралхэм къра-
шауэ иджыпсту тыкуэнхэм щIэлъ ерыскъыхэкIхэр кIуэды-
нукъым, атIэ нэгъуэщI щIыпIэхэм щащIахэмкIэ зэрахъуэкIы-
ну аращ. Дэ езым къытхуэмыгъэкI, къыщIэдмыгъэкI ерыс-
къы лIэужьыгъуэхэм ящыщщ кофер, шейр, какаор, цитрус 
пхъэщхьэмыщхьэхэр. Ауэ ущIэгузэвэн хэлъкъым - ахэр 
къыздрашыр санкцэкIэ къыдэмыгуэуа къэралхэращ. 

МЫЗЫГЪУЭГУКIЭ къытIэрыхьэн щагъэтакъым Европэм 
 къикIхэми. Ауэ сомыр пуд зэрыхъуамрэ санкцэхэмрэ я зэран -
кIэ, ар къэзышэхэр гугъуехь хэтщ икIи лэжьыгъэр нэгъуэщIу 
зэтрагъэпсыхьыну иужь итщ. Дауи, пIалъэ гуэркIэ сату Iуэхур 
лъэхъа хъунущ. 

Къэралым ерыскъы кърашэ къэмыувыIауэ, санкцэхэр абы-
хэм жьэхэуакъым. ЛыхэкIым щыщу джэдылымрэ кхъуэлымрэ 
къэралыр зрикъун егъуэт, ауэ былымылыр нэхъ ди мащIэщи, ар 
къыдощэху. Зэпымыуауэ Урысейм къыIэрохьэ бдзэжьейри. 
Пэжщ, Фарерэ хытIыгухэм лъэпощхьэпохэр пыщIауэ къыщIэ-
кIынкIэ хъунущ. Селёдкэрэ скумбриеу къэралым къищэхум и 
процент 40 - 50-р къыздикIыр аращ. Кофер - Бразилием, Вьет-
намым, Колумбием, шейр - Индием, Шри-Ланкэм, Вьетнамым, 
Китайм кърашу аращи, а щIыналъэхэм санкцэ къызэрыттра-
мылъхьам къыхэкIыу, гугъуехь щыIэн хуейкъым. 

Къапщтэмэ, Урысей Федерацэм Мэкъумэш IэнатIэмкIэ и 
 министерствэм мызэ-мытIэу щыжаIащ Урысейм ерыскъыхэкI 
нэхъыщхьэхэмкIэ и щхьэ зэригъэпсэужыфыр. Ар ирикъужы -
нущ езым къыщIигъэкI лы-бдзэжьейхэкIхэм, гъавэм, щIа-
кхъуэм, фошыгъум, дагъэм, нэгъуэщIхэми. Дэ адрей къэрал-
хэм щащIауэ дызыхуэныкъуэну куэд щыIэкъым, щIыуэпсым и 
щытыкIэм елъытауэ ди деж къыщымыкI гуэрхэр мыхъумэ. 
Къэрал кIуэцI сатум зыри зэран хуэхъуфынукъым, ерыскъыкIэ 
гугъуехь дыхэтынукъым. 

КъыжыIапхъэщ ерыскъым ехьэлIауэ дызыщыщIэнкIэ хъунур 
пхъэщхьэмыщхьэр зэрыарар. Урысейм щашх пхъэ щхьэ-
мыщхьэм и процент 40-ращ ди къэралым къыщыпачыжыр. 

2021 гъэм УФ-м пхъэщхьэмыщхьэу къыщрахьэлIэжащ тонн 
мелуан 1,5-рэ, къэтщэхуар тонн мелуани 5,5-рэ мэхъу. Иджы 
жыг хэпсэмэ, пхъэщхьэмыщхьэ къущитынур илъэси 4-5 
дэкIмэщ. 

Къэбгъэлъагъуэмэ, Къэбэрдей-Балъкъэрым пхъэщхьэ мы-
щхьэу тонн мин 400 къыщыпачыж, ар хэмыкIуэдыкIIауэ зы-
щIэлъ хъумапIэ зэгъэпэщахэр иIэщ, тонн мини 186-рэ щIэхуэу. 
КъБР-м илъэс хъурейм Урысейм и хэгъэгухэм ирегъашэ 
пхъэщхьэмыщхьэхэр. ИкIи илъэс зыбжанэ хъуауэ мыIэрысэ 
жыгхэр хесэ. Апхуэдэу нэгъабэ и закъуэ гектар мин 1,5-рэ щы-
хасащ ди лъахэм. АбыкIэ Урысейм и хэгъэгуитхум ящыщ хъуащ. 

МыIэрысэкIэ къэралыр тхуэмыгъэнщIмэ, СНГ-м хыхьэ 
къэралхэми дрикъун къыдащэфынукъым мыIэрысейкIэ 
 къулейкъыми. 

МыIэрысэр къызэрырахьэлIэжрэ мазэ бжыгъэ дэкIащ, ар 
 щагъэтIылъын хъумапIэ зэпэщхэр щыIэтэкъыми, занщIэу 
ящащ. Абы къыхэкIыу, бжьыхьэ пщIондэ кхъужь-мыIэрысэр 
 мащIэу щытынкIэ хъунущ. Ауэ абыи тебгъэчыныхь хъунукъым, 
«ди ныбжьэгъу» къэралхэм къызэрытхуашэнум тепщIыхьмэ, 
псалъэм папщIэ, Тыркум къызэрырашынум шэч къытумы -
хьэми хъунущ. 

НЭЩIЭПЫДЖЭ  Замирэ. 

хэр ирегъэкIуэкI. Илъэс 
кIуам зэфIагъэкIа 
 ап хуэдэ лэжьыгъэхэм 
ящыщщ  ЩIым жыгыу 
 тетыр зыхуэдизыр зэ-
гъэщIэным теухуар.

ДАУИ, абыхэм я бжы-
гъэр зэрыхъур щыуа-
гъэн шэ дыдэу зыми 
къиху тэфынукъым - ма-
хуэ къэси жыг ирауп-
щIыкI е хасэ. Апхуэдэу 
щытми, щIэныгъэлIхэм 
зэрыжаIэмкIэ, щIым жы-
гыу ику иту триллионищ 
 къыщокI. Ахэр  къабжын 
 папщIэ къагъэсэбэпащ 
спутникхэм траха сурэт-
хэри мэз мин 500-м 
 ятеухуауэ къэралхэм къа-
та бжыгъэхэри.

Псори щызэхалъ хьэ-
жым, жыг нэхъыбэ дыдэ 
зиIэу къыщIэкIар Уры-
сейрщ - ди къэралым жыг 
мелард 640 хуэдиз итщ. 
Абы къыкIэлъокIуэ Ка-
надэмрэ Бразилиемрэ - 
дэтхэнэми мелард 300 
иIэу къабжащ. Щхъуан-
тIагъэкIэ нэхъ бейхэм 
ящыщщ Скандинавиемрэ 
Америкэ Ищхъэрэмрэ хы-
хьэ къэралхэри.

Мэлыжьыхьым и 5,
гъубж

Гъэсэныгъэм и дуней-
псо махуэщ

1905 гъэм Курп Ищхъэрэ 
къуажэм и мэкъумэ шы-
щIэхэм зыкъаIэтащ.

1943 гъэм ВКП(б)-м и 
Къэбэрдей-Балъкъэр об-
комым и бюром унафэ 
 къищтащ Бахъсэн ГЭС-р 

зэфIэгъэувэжыным теу-
хуауэ.

1956 гъэм къалъхуащ 
бзэщIэныгъэлI, филоло-
гие щIэныгъэхэм я доктор, 
профессор, ЩIДАА-м и 
академик ПIаз Сергей.

Дунейм и щытыкIэнур
«pogoda.yandex.ru» сай-
тым зэритымкIэ, Налшык 
пшэр техьэ-текIыу щыщы-
тынущ, пIалъэ-пIалъэкIэ-
рэ уэшх къыщешхынущ. 
Хуабэр махуэм градуси 8 - 
9, жэщым градуси 3 - 4 
щыхъунущ.

Мэлыжьыхьым и 6,
бэрэжьей

Зыужьыныгъэмрэ ма-
мырыгъэмрэ яхуэлажьэ 
спортым и дунейпсо ма-
хуэщ. ООН-м и Ассам-
блее Нэхъыщхьэм 2013 
гъэм шыщхьэуIум и 23-м 
унафэ къищтащ илъэс 
къэс а махуэр мэлыжьы-
хьым и 6-м къэралхэм зэ-
дагъэлъэпIэным теухуа-
уэ.

СтIолыщхьэ теннисым 
и дунейпсо махуэщ

УФ-м и МВД-м и след-
ственнэ органхэм я лэ-
жьакIуэхэм я махуэщ

1929 гъэм къалъхуащ 
тхыдэ щIэныгъэхэмкIэ 
док тор, профессор, Акме-
ологие щIэныгъэхэм я 
академиеу Санкт-Петер-
бург щыIэм и действи-

Сыт дызыхэкIыжынур?

Сабий  зеиншэхэм  я Iуэхур  ягъэнэхъапэ

1966 гъэм СССР-м и Со-
вет Нэхъыщхьэм и Пре-
зидиумым и унафэкIэ 
мэлыжьыхьым и япэ 
тхьэмахуэ махуэр Геоло-
гым и махуэу ди къэра-
лым щагъэуващ, а Iэна-
тIэр къыхэзыха IэщIа-
гъэлIхэм гъэм и хуабэ-
гъуэм ирагъэкIуэкI хабзэ 
губгъуэ лэжьыгъэхэм 
зы щыхуагъэхьэзыр лъэ-
хъэнэу абдежыр зэры-
щытым къыхэкIыу. 

ДЫКЪЭЗЫУХЪУРЕИХЬ 
дунейм и хъугъуэфIыгъ-
уэхэр къэбгъэсэбэп зэры-
хъунум ижь-ижьыжкIэрэ 
псэуахэми гу лъатат. Ге-
ологием теухуа тхылъхэм 
ярыту уро хьэлIэ алыдж 
еджагъэшхуэхэу Пифа-
гор, Арис тотель, Теофраст 
сы мэ къызэранэкIа сатыр-
хэми, адрей зыхуэIэзэхэ-
ми хуэдэу, а щIэныгъэми 
хэлъхьэныгъэфI хуэ зы-
щIа, философ, сурэтыщI 
цIэрыIуэ Леонардо да 
Вин чи и лэжьыгъэ щхьэ-
пэхэми. 

АрщхьэкIэ, геологие 
щIэ ныгъэм нэхъ зиужьын 
щыщIидзар щIым къы-
щIах хъугъуэфIыгъуэхэм 
цIыхухэр нэхъ хуэныкъуэ 
щыхъуа XVIII лIэщIыгъуэм 
и пэщIэдзэрщ. Геологием 
пыщIа IэщIагъэхэри къэу-
нэхуащ. 

Урысейм геологие щIэ-
ныгъэр къыщызэщIэу вэ-
нымкIи, щIым щIэлъ 
 хъугъуэфIыгъуэхэр къы-
щы ху тэнымкIэ къэрал 
 IуэхущIапIэ къы щы зэ-
гъэпэщынымкIи псом 
япэу унафэ тезыщIыхьауэ 
щытар пащтыхь Пётр 

Налшык и уэрамхэм къыдыхьащ 
Москва и Правительствэм и унафэкIэ 
ди республикэм къыIэрыхьа авто-
бусыщIэхэм хуэдэу 20.

ЗИ ЛЪАЩIЭХЭР лъахъшэ «гъущIыгу» 
абрагъуэхэм зекIуэн щыщIадзащ нэ-
хъапэхэми щаубзыхуауэ къалэ кIуэ-
цIым иIа 2-нэ, 6-нэ гъуэгуанэхэмкIэ. Ав-
тобусыщIэхэм зэщIагъэхьэнущ Искож, 
Александровкэ, Къалэку, Горнэ 
хьэблэхэмрэ мы зэманым щIэгъэхуэб-
жьауэ псэупIэщIэхэр щаухуэ Ебланэ 
хьэблэщIэмрэ. КъызэралъытэмкIэ, 

цIыхухэр зыхуейм и чэзум нэсыныр а 
Iуэхум хэпщIыкIыу игъэтыншынущ.

Налшык къалэ округым и щIыпIэ 
 администрацэм хъыбар къызэрыди-
гъэщIамкIэ, зи гугъу тщIы лэжьыгъэм 
адэкIи пащэнущ, республикэм и щы-
хьэрым цIыхухэр къыщезышэкI транс-
портым и зекIуэкIэм зэхъуэкIыныгъэ ин-
хэр зэрыращIылIэм къыхэкIыу. 

Фигу къэдгъэкIыжынщи, республи-
кэм и къалащхьэм нэгъабэ щрагъэ-
жьащ 33-нэ автобус гъуэгуанэщIэр.

БЭРАУ Бышэ.

тельнэ члену щыта 
Бэчыжь Мухътар.

1937 гъэм къалъхуащ 
дирижёр, композитор, УФ-
ми Къалмыкъ Республи-
кэми я цIыхубэ артист, 
 КъБР-м и Къэрал сау-
гъэтым и лауреат Темыр-
къан Борис.

1939 гъэм къалъхуащ 
филологие щIэныгъэхэм 
я доктор, Адыгэ къэрал 
университетым и про-
фессор Бырсыр Батыр-
бий.

1941 гъэм къалъхуащ 
КъШР-м и цIыхубэ усакIуэ 
АбытIэ Хъызыр.

1955 гъэм къалъхуащ 
Психологие щIэныгъэхэм 
я доктор, профессор Къэ-
бардэ Мухьэмэд.

1958 гъэм къалъхуащ 
физико-математикэ щIэ-
ныгъэхэм я доктор, 
 КъБКъУ-м и профессор 
ХъуэкIуэн Мурат.

1963 гъэм къалъхуащ 
адыгей тхакIуэ Джэш Ра-
хьмэт.

Дунейм и щытыкIэнур
«pogoda.yandex.ru» сай-
тым зэритымкIэ, Налшык 
пшэр техьэ-текIыу щыщы-
тынущ. Хуабэр махуэм 
градус 12 - 13, жэщым гра-
дуси 6 - 7 щыхъунущ.

щыщу балигъ мыхъуа цIыхуи          
102-м я цIэ-унэцIэхэр итт, ахэр 
псэупIэ зэрыхуэныкъуэр, зэ ры е-
кIуэ лIапIэншэр къыхэщу.

2022 гъэм и щIышылэ мазэм и 
пэщIэдзэм ирихьэлIэу сабий къа-
щтэу япIыну хуейуэ гукъыдэж 
зыщIахэр унагъуи 174-рэ мэхъу. 
ПыухыкIауэ жыпIэмэ, унагъуи 
 149-м сабийр къащтэу бын ящIы -
ну хуейщ, адрей къэнам сабийр 
зрашалIэу пIалъэкIэ я нэIэ тра-
гъэтыну икIи кIэлъыплъыну аращ.

Сабийхэр зи нэIэ щIэт икIи 
абыхэм якIэлъыплъ къэрал къу-
лыкъущIапIэхэу республикэм щы-
Iэхэм я учётым иджыпсту итщ ба-
лигъ мыхъуауэ цIыху 1420-рэ. 
Абыхэм ящыщу 70-р унагъуэхэм 
быну япIыну къащтахэрщ, 195-р 

пIалъэкIэ я нэIэ трагъэтыну зра-
шэлIахэрщ, 844-р - зыкIэлъы-
гъуазэ, зыхуей-зыхуэныкъуэкIэ 
къы зэрагъэпэщхэрщ, 43-р уна-
гъуэхэм ящтэну ягъэхьэзыр са-
бийхэрщ, 164-р, адэ-анэхэм я арэ-
зыныгъэ хэлъу, пIалъэкIэ зи нэIэ 
къытетыну унагъуэхэм иратахэрщ, 
116-р къэралым и сабий Iыгъы-
пIэхэм щыIэхэрщ», - жиIащ Мо-
каев Ашэмэз. 

Адэ-анэ зыщхьэщымытыж 
 сабии 114-рэ щатхащ нэгъабэ 
 КъБР-м. Абы къищынэмыщIауэ, 
щIыналъэхэм учётым унагъуи      
132-рэ щагъэуващ, я псэукIэр 
зэкIэлъымыкIуэу, Iуэху мыщхьэ-
пэхэм хэша хъунымкIэ уате шы-
ныхьу. Апхуэдэ унагъуэхэм сабий 
432-рэ къыщохъу. Ди жагъуэ зэ-

рыхъунщи, а цIыкIухэм ящыщу 
 66-р я узыншагъэр щрагъэфIэ-
кIуэж икIи зыщрагъэужьыж Iуэху-
щIапIэхэм ямыгъакIуэу хъуа къым.

Мокаев Ашэмэз и къэпсэлъэ-
ныгъэм къызэрыхэщамкIэ, сабий 
къищтэу зыпIыну хуей унагъуэхэм 
ядэлэжьэн хуейщ. Унагъуэм къи-
мыхъухьа, IуэхущIапIэ зэмы лIэу-
жьыгъуэхэм щыIа ныбжьыщIэм 
уде кIуэкIыныр тыншкъым, ар гъа-
щIэм зэридзащи, и гур къыдэ-
шеин, езым хуэдэ цIыкIухэм 
яхэ сыхьын, нэхъыжьхэми псалъэ 
къыхуагъуэтыфу хъун папщIэ 
 психологие лэжьыгъэ ядегъэ-
кIуэкIын хуейщ. Ар къалъытап-
хъэщ сабий къеIызыххэм. Ап хуэ-
дэхэм ядэлажьэу КъБР-м еджа-
пIиплI итщ.

ЗэIущIэм щытепсэлъыхьащ 
 балигъ мыхъуахэр псэупIэкIэ 
къызэрызэрагъэпэщ щIыкIэми. 
Псори зэхэту унапIэ чэзум цIыху 
1428-рэ щытщ. Абыхэм ящыщу 
цIыху 1131-м я ныбжьыр илъэс 18 
зэрырикъуам къыхэкIыу унэ икIэ-
щIыпIэкIэ иратын хуейщ. Мы 
гупым щыщу цIыхуи 178-м унэ 
къыщIрамытам и Iуэхур судхэм 
щызэхагъэкI.

«УФ-м ЕгъэджэныгъэмкIэ и 
 министерствэмрэ КъБР-м и Пра-
вительствэмрэ зэращIылIа зэ-
гурыIуэныгъэм ипкъ иткIэ, сабий 
зеиншэхэмрэ адэ-анэ зыщ хьэ щы-
мытыж ныбжьыщIэхэмрэ зы-
щIэсыну унэкIэ къызэгъэпэ щы-
ным 2021 гъэм ирихьэлIэу сом 
 мелуан 78850,9-рэ хухахащ. Абы 
щыщу урысей бюджетым къыхокI 
сом мелуан 73331,3-р, КъБР-м и 
 бюджетым сом мелуани 5519,6-р 
абы хелъхьэж. 2021 гъэм мы 

гупым щыщ цIыху 73-м унэ ира-
тащ», - къыхигъэщащ Мокаев 
Ашэмэз.

КъБР-м и Правительствэм и 
УнафэщIым и къуэдзэ Хъубий 
 Марат зэрыжиIамкIэ, сыт хуэдиз 
Iэмал халъхьэми, унэ хуэны къуэ 
цIыхухэм я бжыгъэм илъэс къэс 
ику иту цIыхуи 100 къахохъуэ, 
хейщIапIэхэм апхуэдэ сабийхэм я 
телъхьэу къащта унафэ мыза-
щIэхэри хэпщIыкIыу нэхъ мащIэ 
хъуркъым. 

«Мы щхьэусыгъуэрщ къы зы-
хэкIар 2021 гъэм и мэлыжьыхь 
мазэм КъБР-м и Правительствэм 
къищта унафэм ипкъ иткIэ, 
 «Сабий зеиншэхэмрэ адэ-анэ 
зыщ хьэ щымыт ныбжьыщIэхэм -
рэ псэу пIэкIэ 2025 гъэ пщIондэ 
къызэгъэпэщыным, зэтрихьа 
щIы хуэхэр зытегъэкIыным хуэу-
нэтIауэ» зыфIища къэрал про-
граммэр зэхэлъхьэныр. Абы 
къызэригъэувымкIэ, сабий зе-
иншэ, адэ-анэ зыщхьэщымытыж 
ныбжьыщIэ псоми унэ яIэн хуейщ 
2025 гъэ пщIондэ. КъБР-м къищ -
та а программэм УФ-м Егъэ-
джэныгъэмкIэ и министерствэри 
арэзы техъуащ икIи къэралым 
 ФинансхэмкIэ и министерствэм 
хуигъэхьащ. Ди жагъуэ зэры-
хъунщи, дызыпэплъэ жэуапыр 
иджыри къыздэсым къытIэры-
хьакъым», - жиIащ Хъубий Марат.

ЗэIущIэм IэнатIэм пэрытхэр зы-
гъэпIейтей нэгъуэщI Iуэху зыбжа-
ни къыщаIэтащ икIи зытеп сэ -
лъыхьахэм ехьэлIа унафэ пыухы-
кIахэр щащIащ, чэнджэщхэр 
 къыщащтащ, пщэрылъхэр тра-
гуэшащ.

ЩХЬЭЩЭХУЖ Инал.

Пасэхэми гу лъатат

Езанэщ. Ар къыщыхъуар 
1700 гъэращ. Мы зэманым 
Геологым и махуэр ща-
гъэлъапIэ СССР-м хыхьэу 
щыта нэгъуэщI къэралхэ-
ми: Беларусым, Къыр-
гъызым. 

1966 гъэм КъухьэпIэ 
Сыбырым къыщагъуэ-
тащ щIыдагъэрэ газрэ 
куэ дыщэу здэщыIэ щIы-
пIэ. ИкIи, а илъэс дыдэм 
мэлыжьыхьым и япэ 
тхьэмахуэ махуэр, акаде-
мик Яншин Александр зи 
пашэ гупым я жэрдэмкIэ, 
СССР-м и Совет Нэ-
хъыщ хьэм и Президи-
умым  гъатхэпэм и 31-м 
къищта Унафэм тету, Ге-
ологым и махуэу ди 
къэралым щагъэуващ. 
Ар ягъэлъапIэ геофи-
зикхэм, геохимикхэм, 
 геоморфологхэм, гъуэж-
лау (шахтэ) кIуэцI хэм 
щы лажьэхэм, «маркшей-

дер» цIэр зыфIащу, 
бгыхэм щIэлъ хъугъуэ-
фIыгъуэхэр къэхутэным 
зи IэщIагъэр тезыухуа 
инженерхэм, еджапIэ нэ-
хъыщхьэхэм щIэсхэм, 
абы хэм я гъэсакIуэхэм.

Геолог IэщIагъэр щы-
зэбгъэгъуэтыфынущ Уры-
сей Федерацэм щыIэ 
еджа пIэ нэхъыщхьэу 20-м 
нэблагъэм. Абыхэм я нэ-
хъыбэр Уралымрэ Сы-
бырымрэ щыIэщ, ди къэ-
ралым и щыхьэр Моск -
ваи зы дэтщ.

Мы IэщIагъэр зе зы-
хьэхэм я деж тыгъэ нэхъ 
лъапIэ дыдэу къыща-
лъытэр Геологие щIэны-
гъэхэм я тхыдэмкIэ къэ-
рал зэхуаку комитетым и 
къызэгъэпэщакIуэ, Со -
вет Союзым и еджа-
гъэшхуэ Тихомиров Вла-
димир и цIэкIэ ягъэува 
медалырщ. Ар зыхуа-

гъэфащэхэм илъэсип-
лIым зэ ирату аращ.

ГъэщIэгъуэнщ
 
- ЩIэныгъэлIхэм къызэ-

рахутамкIэ, ЩIы Хъурейм 
илъэс меларди 4,5-м нэб-
лагъэ и ныбжьщ. 

- Кольскэ хытIыгуны-
къуэм щыпхаугъуэныкIа 
мащэ нэхъ ин дыдэм ки-
лометр 12,26-рэ и куу-
уагъщ. Абы и лъабжьэм 
хуабэр градус 220-м щы-
нос. 

- Антарктидэм щыIэ 
Эребус мафIэбгыр бахъэ 
къихупIэщ. ПсыIагъэм и 
жахуэхэр щIым къы зэ-
рытехьэу мэщт, асыхьэту 
мыл щохъури, абдеж ды-
дэм къат-къатурэ щызэт-
рещIэ.

- Тыркумэн къэралым и 
Дарваз кратерым цIыху-
хэр «жыхьэнмэм и бжэ -
кIэ» йоджэ. 1971 гъэм аб-
дежым геологхэм щIыр 
щаубрум бгъуэнщIагъ 
 куущэ къыщыщIагъэ-
щащ. Гъуэжлау абра-
гъуэм кърихуу щIэзыдза 
гъуэзыр, цIыхухэм я 
узыншагъэм дежкIэ 
зэраныгъэ къэзышэу 
къалъы тэри, щIым и 
щхьэфэм къылъамы-
гъэIэсын щхьэ кIэ абы 
мафIэ ирадзащ. Ар, ун-
кIыфIыжын Iуэху зэ ри-
мыхуэу, иджыри къыз-
дэсым маблэ. 

КЪУМАХУЭ Аслъэн.

Автобусышхуэхэр къыдоувэж

Налшык къалэм дэт курыт еджапIэ №7-м щекIуэ -
кIащ республикэ МВД-м и УНК-м и «Гром» гуп хэхам и 
командир, полицэм и полковник Къуэшырокъуэ 
 Владислав и цIэр полицэм и кадет зэ щIэхъееныгъэм 
зэрыфIащым теухуа зэIущIэ. 

ФИГУ къэдгъэкIыжынщи, и IэщIагъэм фIыуэ зэры-
хищIыкIым, и къалэнхэр нэсу зэригъэзащIэм, абы къы-
щигъэлъэгъуа жэрдэмымрэ къэмыланджагъэмрэ 
 папщIэ полицэм и полковник Къуэшырокъуэ Владис лав 
къыхуагъэфэщауэ щытащ къэрал да мыгъэхэр - 
 «Къигъэлъэгъуа хахуагъэм папщIэ», «Жы лагъуэ хабзэр 
хъумэным къызэрыхэжаныкIам папщIэ» медалхэр, 
мызэ-мытIэу къратащ дамыгъэ лъапIэхэр.

Фэеплъ Iуэхум хэтащ къэрал кIуэцI IуэхухэмкIэ мини-
стру Къэбэрдей-Балъкъэр Республикэм щыIэ, полицэм и 
генерал-лейтенант Павлов Василий, КъБР-м и Парла-
ментым Экономикэ политикэмкIэ, зыужьыныгъэмрэ 
хьэрычэтыщIэ IуэхухэмкIэ и комитетым и унафэщI Iэп -  
щэ Заур, Налшык къалэм дэт курыт еджапIэ №7-м и ди-
ректор Хъарзынэ Заур, КъБР-м щыIэ МВД-м дэлажьэ 
Жылагъуэ советым и тхьэмадэ Мэкъушэ Русланрэ 
 КъБР-м щыIэ МВД-м и ветеранхэм я зэгухьэныгъэм и 
тхьэмадэ Пыхъ МуIэедрэ, хабзэхъумэ IэнатIэхэм я уна-
фэщIхэр, Къуэшырокъуэ Владислав и Iыхьлыхэр, 
 благъэхэмрэ къыдэлэжьахэмрэ.

Павлов Василий къызэхуэсахэм защыхуигъазэм 
 къыхигъэщащ полицэм и кадет зэщIэхъееныгъэм 
 Къуэшырокъуэ Владислав и цIэр фIэ щыныр абы и 
 лIыгъэмрэ Хэкум зэрыхуэпэжамрэ пщIэ зэрыхуащIыр 
къэзыгъэлъагъуэу зэрыщытыр.

- Полицэм и полковник Къуэшырокъуэ Владислав 
 ящыщт Хэкумрэ и благъэхэмрэ папщIэ и гъащIэр итыну 
хьэзырхэм. Ди жагъуэ зэрыхъущи, ар хунэсакъым 
къытщIэхъуэ кадетхэр гъэсэным хэтыну, ауэ куэд къа-
хуигъэнащ и унафэм щIэтахэм, полицэм и лэжьакIуэ 
 нэхъыщIэхэм. Си фIэщ мэхъу абы бгъэдэлъа зэфIэкIыр 
ди кадетхэм щапхъэ зэрахуэхъунур. Иджыпсту дызэрыт 
щытыкIэ къызэрымыкIуэм Владислав хуэдэ зауэлI нэс-
хэм я къекIуэкIыкIар гъуазэ яхуэхъунущ гъащIэ гъуэ-
гуанэр къыхэзых зи щIалэгъуэхэм, - жиIащ министрым.

Къуэшырокъуэ Владислав и анэ Розэ къызэхуэсахэмрэ 
фэеплъ Iуэхум и къызэгъэпэщакIуэхэмрэ фIыщIэ яхуи-
щIащ я гулъытэм папщIэ. Ар кадетхэм ехъуэхъуащ гъа-
щIэм гъуэгуанэ тэ мэм къыщыхахыу республикэм и цIыху 
нэс хъуну. 

Къэрал кIуэцI IуэхухэмкIэ министрым и къуэдзэ, поли-
цэм и полковник Мамхэгъ Назир жиIащ Къуэшырокъуэ 
Владислав лIыгъэ зыхэлъ цIыху къэмылэнджэжу зэ-
рыщытар. Ар сыт щыгъуи щIэпхъаджагъэм пэщIэтащ, и 
къалэнымрэ ита тхьэрыIуэмрэ хуэпэжу.

ЗэIущIэм къыщыпсэлъащ Мэкъушэ Руслан, Пыхъ 
МуIэед, Хъарзынэ Заур сыми. Владислав и Iыхьлыхэмрэ 
благъэхэмрэ я гуауэр IэтыгъуафIэ яхуэхъуну зыхуагъэ-
защ абыхэм, апхуэдэуи кадетхэр къыхураджащ Къуэ-
шырокъуэ Владислав и цIэр ирипагэу зэрахьэну.

Фэеплъ зэхуэсым и кIэм курыт школ №7-м и кадет 
классым щIэсхэр «ТекIуэныгъэр къихьынущ урысей сэ-
лэтым» усэм къеджащ, «Амикс» гупым и солист КIэщт 
Айдэмыр игъэзэщIащ «Офицеры» уэрэдыр.

АдэкIэ хьэщIэхэр щыIащ кадетхэм я еджапIэ классхэм. 
Павлов Василий зригъэщIащ ныбжьыщIэхэм школым 
щаIэ ехъулIэныгъэхэр икIи чэнджэщ яритащ физкуль-
турэмрэ спортымрэ нэхъ жыджэру хэтыну.

УЭРДОКЪУЭ  Женя.

Къэбэрдей-Балъкъэрым 
и школакIуэхэм даIы гъащ 
«Сэлэтым письмо хуатх» 
акцэр. 

УРЫСЕЙМ и ЛIыхъужь 
Трошев Геннадий и цIэр 
зэрихьэу Налшык дэт курыт 
школ №11-м и еджакIуэхэм 
къэралпсо хэкупсэ гъэсэ-
ныгъэ акцэм хыхьэу пись-
мохэр хуатхащ урысеидзэм 
Украинэм щригъэкIуэкI опе-
рацэ хэхам хэт зауэлIхэм, 
ахэр зэрыдаIыгъыр къа-
гъэлъагъуэу. 

Iуэхум хэтащ школакIуи 
100-м щIигъу икIи абыхэм я 
письмохэмкIэ, сурэтхэмкIэ 

Къэбэрдей-Балъкъэрым мы ма-
хуэхэм щокIуэкI «2022 гъэм и егъэ-
джакIуэ нэхъыфI» урысейпсо зэ хьэ-
зэхуэм и щIыналъэ Iыхьэр.

БАХЪСЭН щIыналъэм щекIуэкIа 
 зэпеуэм кърикIуахэм иджыблагъэ 
щыхэплъэжащ. Зэныкъуэкъур Iыхьи-
щу зэхэтт: «НэIуасэ захуэщIыныр», 
«Мастер-классыр», «Дерсыр». Дэт-
хэнэ зы Iыхьэми егъэджакIуэхэм Iэ -
мал щаIащ я зэфIэкIыр къагъэлъэ-
гъуэну, я IэщIагъэм зэрыщыгъуазэр 
нахуэ ящIыну, я ехъулIэныгъэхэр         
утыку  кърахьэну, зыгъэпIейтей уп-

Сэлэтхэм  письмо  хуатх
къагъэлъэгъуащ Хэкум и 
хъумакIуэхэм фIыщIэ зэ-
рыхуащIыр икIи нэхъ псын-
щIэу я унэ къагъэзэжынуи 
ехъуэхъуащ.

ШколакIуэхэм я письмо-
хэр иратащ Урысей гварди-
ем и управленэу КъБР-м 
щыIэм и дзэ къулыкъущIэ-
хэмрэ лэжьакIуэхэмрэ. Абы-
хэм ныбжьыщIэхэмрэ шко-
лым и унафэщIхэмрэ фIы-
щIэ хуащIащ я гулъытэм 
 папщIэ икIи жаIащ дэтхэнэ 
письмори ар зыхуэгъэзам 
мыгувэу зэрыIэрагъэхьэ-
нур. 

УАРДЭ   Жантинэ.

ЕгъэджакIуэ нэхъыфIхэр къыхах

Сыт хуэдэ лъэхъэнэми 
зэманми адыгэхэм цIыхуб-
зым хуащIу щыта нэмы -
сыр къэзыгъэлъагъуэ пса-
лъафэ, фIэщыгъэ куэдым-
кIэ ди бзэр гъэнщIауэ 
 къекIуэкIащ. Бзэм и къуле-
игъэрауэ къыщIэкIынущ 
лъэпкъым и зыужьыкIэм-
рэ щIэрэщIэкIэмрэ къэзы-
гъэлъагъуэр. 

ПСАЛЪЭМ папщIэ, «бзы лъ-
хугъэ» псалъэм и мыхьэ -  
нэр зэпкърытхынщ. Абы 
 къикIыр «Дыкъэзыгъэ щIар 
лъху гъэкIэ зыхуэуп сауэ, и 
IэпкълъэпкъкIэ, гупсы сэ кIэ-
кIэ, хьэлкIэ цIыхухъум къыщ-
хьэщыкI Iэмыр» жиIэу аращ. 

Бзылъхугъэр зэрыт ныб-
жьым, и щытыкIэм, хьэлым, 
бгъэдэлъ дахагъэм теухуауэ 
фIэщIыгъэцIэ зэмылIэу-
жьыгъуэхэри къагъэсэбэп: 
фыз, цIыхубз, хъыджэбз, 
пщащэ, гуащэ. Мыбыхэм 
ящыщу «цIыхубз» псалъэ-
ращ цIыхум нэхъ Iурылъыр. 
Ар къызэрыгуэкI псалъэщ 
икIи уи пащхьэ итыр зэры-
бзылъхугъэм нэмыщI зыри 
кърахыркъым. Псалъэм 
 папщIэ: «ЦIыхубзыр къару-
уншафэ къарущ, цIыхухъур 
къарууфIафэ къаруун  -
шэщ», «ЦIыхухъурэ цIыхубз-
рэ зэрызэрыгъуэт лъандэрэ 
зимыхъуэжауэ зы хабзэ да -
хэ къызэдахь: зохъуапсэ, 
 зэщогуфIыкI, зэролъыхъуэ, 
зэрогъуэт, зэрыужэгъум - зэ-
щохьэж…». Абы къыпэщIэу-
вэжу, къызэрыбгъэсэбэпым 
елъытауэ, хьэл-щэным и 
 хъугъуэфIыгъуэ псори зы-
хэлъ бзылъхугъэм ехьэ лIауэ 
жыпIэ хъунущ «цIыхубз» 
пса лъэр. Псалъэм и хьэтыр-
кIэ, «ЦIыхубз пшэрыхь 
 хущанэ жиIэри, Имыс и 
фызым нэмысыншагъэ 
 иримыхыу зи пхъум деж 
яхьыжри, иратыжащ» [Нарт-
хэр]. 

Мы псалъэухам къегъэ-
лъагъуэ бзылъхугъэхэм па-
сэрейм яхэлъу щыта нэмыс, 
хабзэ дахэм пэкIуэж пщIэ 
лъаги кIэлъызэрахьэу зэ-
рыщытар. «Пшэрыхь» пса-
лъэм «щакIуэ лъэрызехьэ» 
жиIэу аращ къикIыр. Ап-
хуэдэ щакIуэхэр дыщэ и уа-
сэт, ауэ «цIыхубзыр» абыхэм 
нэхърэ нэхъ лъагэжу яIэтт, 
нэхъ ягъэлъапIэрт. 

ЦIыхубз псалъэмрэ бзы-
лъ хугъэмрэ я мыхьэнэкIэ 
зэбгъэдохьэ. Адрей бзылъ-
хугъэхэм щапхъэу къыхуахь-
хэм я щIыкIэ дахэмрэ цIы-
хубэм дыгъэпсу къыхэзы-
гъэлындыкI хьэл-щэнымрэ 
зыбгъэдэлъщ тIуми къа ры-
кIыр. «Ерстэн, Суанд йоплъ-
ри, зэригъэщIэгъуэнур къы-
хуэщIэркъым: цIыхухъу щы-
гъын игъащIэм щыгъауэ 
пщIэжынукъым, напIэ зы-
пIэм зыкъызэрихъуэкIы-
жащ, бзылъхугъэ щIыкIа-
фIагърэ щэнрэ къищтэжащ: 
бгы псыгъуэ пщащэ къу-
данщ, уеплъамэ зэрыгумахэ 
дыдэр къыбощIэ. Данэ 
IэлъэщIри йокIупс, нэхъ 
 дахи пщащэхэм яхэт -         
къым» [КIэрашэ Т., «Шу за-
къуэ»]. 

ЦIыхубзымрэ бзылъху-
гъэмрэ кърагъэзэгъ мы-
хьэнэм хуэмыдэу, фыз пса-
лъэм лъэныкъуитIкIэ убгъэ-
дыхьэ мэхъу:

щIэхэр IэщIагъэлIхэм хуагъэувыну.
Зэхьэзэхуэм щыщу псоми нэхъ 

гукъи нэж ящыхъуар «Дерс» Iыхьэрщ. 
Ар икIи гурыIуэгъуэщ - мыбдежщ 
 Iэ натIэм пэрытым и щIэныгъэм 
зыщригъэубгъуну IэмалыфIхэр щи-
Iэр, бгъэ дыхьэкIэ зэмылIэужьы-                   
гъуэу щыIэ хэр щызэхиухуанэр, егъэ-
джэныгъэмкIэ щыIэ мардэхэр къы-
щигъэIурыщIэр.

КъэпщытакIуэ гупым хэтхэм зи дер-
сыр псоми къахэщу, зи лэжьыгъэр сыт 
и лъэныкъуэкIи щIэщыгъуэу къа-
лъытар Куба къуажэм дэт курыт еджа-
пIэ №2-м тхыдэмрэ об щест во зна-

ниемкIэ и егъэджакIуэ  Къарэмырзэ 
Залинэщ. ЕгъэджакIуэм къэпщы-
такIуэхэр къыдихьэхащ дерсым хуиIэ 
бгъэдыхьэкIэ хьэлэмэтымкIэ, тхыдэ 
Iуэхугъуэхэр тхылъ текст  къущэ мы-
хъуу, нэрылъагъу IэмалхэмкIэ сабий-
хэм яхузэпкърихыу зэригъэпсамкIэ. 
Къарэмырзэм къигъэ сэбэпа Iэмалхэр 
апхуэдизкIэ куэд  мэхъури, а псор зэ-
ман кIэщIым къыптемыхьэлъэу, куп-
щIафIэу, ныкъуэ мыхъуу зэхэплъ-
хьэныр тыншкъым икIи егъэджакIуэм 
и Iэзагъэм и щыхьэтщ.

Апхуэдэу къэралпсо зэпеуэм и щIы-
налъэ Iыхьэм япэ увыпIэр къыщи -
хьащ ХьэтIохъущыкъуей къуажэм дэт 
курыт еджапIэ №2-м адыгэбзэмрэ ли-
тературэмкIэ и егъэджакIуэ Къанло 
Аксанэ, етIуанэ увыпIэр хуагъэфэщащ 
Къулъкъужын Ищхъэрэ дэт курыт 
еджапIэ №3-м урысыбзэмрэ литера-
турэмкIэ и егъэджакIуэ Хэжь Зое, 
ещанэ увыпIэр зэдагуэшащ Хьэ-
тIохъущыкъуей къуажэм дэт курыт 
еджапIэ №1-м тхыдэмрэ обществоз-
наниемкIэ и егъэджакIуэ Щоджэн За-
ремэрэ Къулъкъужын Ипщэ дэт курыт 
еджапIэ №1-м пэ щIэдзэ классхэр езы-
гъаджэ АфIэунэ Марьянэрэ.

ИпэжыпIэкIэ жыпIэмэ, гъэщIэгъуэн 
дыдэу икIи узыIэпишэу екIуэкIа зэ-
хьэзэхуэм щIыналъэм лэжьыгъэш -          
хуэ зэрыщекIуэкIыр къигъэлъэгъуащ, 
 утыку къихьа дэтхэнэри и IэнатIэм гурэ 
псэкIэ зэрыбгъэдэтыр псоми я фIэщ 
хъуащ.

Къарэмырзэ Залинэ Бахъсэн щIы-
налъэм къыбгъэдэкIыу хэтынущ Нал-
шык къалэ щекIуэкIыну хэгъэгупсо 
Iыхьэм.

ШУРДЫМ  Динэ.

ЦIыхубзыр  къарууншафэ  къарущ…
1. фыз - ныбжь зиIэ 

цIыхубз;
2. фыз - лIы зиIэ цIыхубз, 

унэгуащэ.
Апхуэдэу фыз псалъэм 

бзылъхугъэм и хьэл щхьэхуэ, 
цIыхухъухэм яхэлъынкIэ Iэ-
мал зимыIэ, къикIыу къа-
гъэсэбэп. Псалъэм папщIэ, 
фыз псалъэ, фыз хьэл, зы-
гъэгусэрей. Мыбыхэм щы-
тыкIэ дахэ лъэпкъ къызэ-
рамыгъэлъагъуэр наIуэщ. 
«Фыз хъыбарщ жумыIэмэ, 
зэхэсхари бжесIэнщ» [Нарт-
хэр]. АдыгэлIым дежкIэ 
«фыз», «фыз хьэл», «фы-
зыпхъэ» жыпIэу уещыным 
нэхъ щхьэфIэх щыIэкъым, 
ауэ абы къикIыркъым 
 «фызхэм» хьэл мыхъумы-
щIэ гуэр далъагъуу, хьэмэрэ 
абыкIэ езы фызхэр ягъэ-
нэхъыкIэу. Уеблэмэ фызхэм 
пщIэ щхьэхуэрэ хабзэ да-
хэрэ кIэлъызэрахьэу щы-
тащ. Ар къыхощыжь Iуэры-
Iуатэм: «Фыз хасэ щIэуп-
щIэркъым, фыз упщIэж 
 ирахьэлIэркъым», «Нартхэм 
яIэт хабзэжьу фыз и лъэIу 
фIэлIыкIыуи, ящIщ унафи, 
нарт лIитIи ягъэшэсри ира-
гъэжьащ». 

Щхьэгъусэ зиIэ фызым 
утепсэлъыхьмэ, а зы пса-
лъэрауэ къыщIэкIынущ щы-
Iэр бзылъхугъэм ифIри и 
Iейри къызэщIиубыдэу зы-
хэлъыр. Бзылъхугъэр дахэу, 
фа фIэу щытыныр, дауи, 
лейкъым, ауэ ар псом япэ 
ирагъэщыркъым. Фызыр 
 Iэщабэ-Iущабэу, бзэ IэфIу, 
наб дзэгубдзаплъэу, хуаба-
гъэр и нэм къыщIихыу 
щытын хуейщ. Абы и щап-
хъэу мып хуэдэ жыIэгъуэхэр 
адыгэм къыдокIуэкI: «ЛIым 
и узыншагъэр фызым и 
фIыгъэщ», «Насыпыр фы-
зым къыдокIуэ», «Фыз дахэ 
тхьэмахуэ фызщи, фызыфI 
ныбжьрей фызщ». 

Фызым и IэфIри дахагъэ-
ри фIокIуэд бзаджэ, ябгэ, 
быдэ жыхуиIэ плъыфэцIэ-
хэр къыщыпыувэкIэ: «Фыз 
бзаджэ хьэщIэ мыгъаш-
хэщ», «Фыз быдэ илI хьэ-
лэлщ». 

Фызыхъу лексемэм «цIы-
хухъу хьэл къэзыщта, цIы-
хубзым хуэмыфащэ унафэ, 
Iуэху, щытыкIэ, псэлъэкIэ 
зиIэ» жиIэу аращ къикIыр. 
Псалъэм папщIэ, «Фызы-
хъум къикIыр лIымрэ фы-
зымрэ зэрызэхагъэкIыу 
 щы та теплъэм зихъуэжауэ 
аращ: лIыр бланэжкъым, 
фызыр гумэщIэжкъым, пы-
Iэрэ гъуэншэджрэ фы зым 
щитIэгъащ, фызыр япэ итщ, 
лIыр яужь иуващ. ПащIэ за-
къуэрт, жи лIым къы-
хуэнэжари, ари фызыр къы-
щыхьауэ ирагъэупс…» [На-
ло З. «Фызыхъу»]. Апхуэдэ 
щытыкIэ иува фызри лIыри, 
зэрыгурыIуэгъуэщи, теп-
лъэгъуейщ, наджэ-фа-
джэщ. Зи фыз и кIэ къуагъ 
къуэс лIым нэхъ ды хьэш-
хэнрэ гущыкIыгъуэрэ щыIэу 
къыщIэкIынкъым. «Фызым 
унагъуэ унафэ ещI, лIым 
унэщIыб унафэ ещI». 

Зи фызым и жыIэм фIэ-
мыкI, абы фIэлIыкI цIы-
хухъухэм зэреджэр фыз-
дэубзэщ. Ауэ мы псалъэм 
мыхьэнэуэ тIу иIэщ: цIы-
хухъугъэр зыIэщIауда гущы-
кIыгъуэмрэ зи щхьэгъусэм 

бзаджагъэкIэ езэгъ лIы Iущ-
рэ. «ЛIыхъур фыз дэубзэщи, 
лIыбзыр фыз дэуейщ», - 
жиIащ Къэзанокъуэм. 

ЦIыхубзхэмкIэ къэдгъэ зэ-
жынщи, хъыджэбз, пщащэ, 
фызыпхъэ, дыщырыс пса-
лъэхэм зи дэкIуэгъуэ дахэу, 
балигъыпIэ иува бзылъху -
гъэ дэмыкIуа, лIыгъуэфы-
зыгъуэ зымыгъэунэхуа цIы-
хубз жиIэу аращ къарыкIыр. 
«Хьэбыж хъыджэбзым и 
дежкIэ хьэуат, уафэт, щIы-
лъэт, удз гъэгъат, гъатхэт - 
гъащIэ псот», «Хъыджэб-
зыр, Тхьэм и нэфIыр зы щы-
хуа жыхуаIэм хуэдэу, дахэт, 
гъэсат, хьэл-щэн гъуэзэджэ 
хэлът, Къэбэрдей псом фIы-
кIэ и цIэр щыIуат», «Хуцэ 
къыщашам КIулэ хъы-
джэбздэсу къыIущIащ», 
«Хьэ щIапIэ здэкIуам пща -
щэ дэс яIэт», «А зэманым 
нартхэ я пщащэ дэс ину 
ягъэбакъуэртэкъым, псын-
щIэу кърагъэкIухьыртэ-
къым, щхьэдэхыпIэ ирагъэ-
бакъуэртэкъым». Зэры нэ-
рылъагъущи, мы псалъэу-
хахэм хъыджэбзыр, пщащэр 
зэпIэзэрыту, гукIи, псэкIи, 
IэпкълъэпкъкIи къабзэлъа-
бзэу, гъэфIарэ щэныфIэу 
бзылъхугъэ ныбжьыщIэущ 
къызэрыщагъэлъагъуэр - 
«Къундузыфэщ, си хур пща-
щэ дахэ, си хьэщIэ цIыкIу, - 
жиIащ фызыжьым», «Мэ-
лычыпхъу пщащэ дэгъуэу 
Унэджокъуэм щызэхихым, 
Нарт шу гуп кърешажьэри 
Мэлычыпхъу цIыкIу и лъы-
хъуакIуэ къожьэ». 

Дыщырыс псалъэр жьы 
дыдэщ, зи нэчыхь ятхауэ 
иджыри адэ-анэм ябгъэдэс, 
мыгувэу и щхьэгъусэм хуа-
шэжыну хъыджэбз жиIэу 
аращ къикIыр. 

АкъылкIи IэпкълъэпкъкIи 

балигъыпIэ иува бзылъху-
гъэхэм щхьэкIэ фыз, фы-
зыку, цIыхубз псалъэхэр 
 къагъэсэбэп. Фыз, цIыхубз 
псалъэхэр бзылъхугъэ ныб-
жьыщIэми нэхъ бали гъы-
Iуэми хужыпIэ хъунущ, уна-
гъуэ исмэ, ауэ фызыку зы-
хужаIэр зи ныбжьыр ику 
 нэса, хэкIуэта, фыз тIо ры-
сэхэращ. 

Жьы хъуа цIыхубзхэм 
щхьэкIэ адыгэбзэм псалъэ 
зэхуэмыдэхэр хэтщ: фы-
зыжь, нанэ, нэуэжь, анэш-
хуэ. Псалъэм папщIэ: «Фы-
зыжьым пIастэ хуабэ ищIат, 
лы игъэжьат». Фызыжь пса-
лъэм «цIыкIу» плъыфэцIэр 
къыщыпыувэкIэ, гъэфIэ-
ныцIэ хуэдэу мэхъури, фIы, 
дахэ кърахыу бзылъхугъэм 
хужаIэ. «Фызыжь цIыкIум 
щIалэр иригъэблэгъащ». 

«Нанэ» псалъэм мы хьэ-
нэуэ тIу иIэщ: 1 - быныр анэм 
зэреджэ псалъэ, «Нанэ, 
фIыти сыкъыумылъхуамэ, 
бэ лыхьми ухэзмыдзамэ, зе-
дзэну уи щIалэ цIыкIур къэ-
мыхъуу е лIэжыгъамэ»; 2 - 
сабийхэр, ныбжьыщIэхэр я 
анэшхуэм, хамэ фызыжь-
хэм зэреджэ, «- А, тIасэ, а си 
щIалэ закъуэ, дыбгъэунэ-
хъуащ: нартхэми зэхахмэ, 
псэу уиIэжкъым, - жиIэщ 
нанэми, и дадэ нэIуасэм 
деж аргуэру кIуащ ечэн-
джэщыну».

Анэшхуэ псалъэр анэм 
къытехъукIыжауэ аращ, 
анэм е адэм и анэ жиIэу 
аращ къикIыр. «Анэшхуэм 
псалъэжь куэд ещIэ». 

Фызыжьым уи гур зэ ры-
щыкIын, уи щIыб щIыхуэб-
гъэзэн мыхьэнэ иIэу адыгэ-
бзэм зы псалъи хэткъым. Ар 
адыгэхэм ижь-ижьыж лъан-
дэрэ бзылъхугъэм пщIэш -
хуэ хуащIу къызэрекIуэкIа-

рагъэнущ къызыхэкIар. 
ЦIыхубзым и дахагъэмрэ и 

дуней тетыкIэ екIумрэ ира-
гъэбелджылыуэ мыпхуэдэ 
псалъэхэмкIи ди бзэр къу-
лейщ: тхьэIухуд, тхьэIухуд-
шыр, тхьэIухуднэзакъуэ, 
набдзэ фIыцIэ, пыжьынэ, 
набдзэ къурашэ, къупщхьэ 
гуащэ, хурэ, назычэ.

ГъэщIэгъуэнщ, ауэ адыгэ-
хэм дахагъэр адыгэ даха-
гъэрэ къинэмыщI дахагъэу 
зэщхьэщадзырт. «Гуащэр 
дахэми пхужыIэнтэкъым, 
ауэ и дахэкIэ адыгэм и да-
хэм хуэдэтэкъым. Хамэм и 
дахэм хуэдэ гуэрт. Гуащэ-
нысэр къупщхьэшхуэ бзылъ-
хугъэ лъагэт, бгы псыгъуэ 
къуданышхуэт. Нэгъуей щIы-
кIэу, и нэпкъыщхьэр Iэтащ. 
НэпытI-напIэпщщ, пабгъуэ-
пакъэшхуэщ» [КIэрашэ]. 

ТхьэIухуд, тхьэIухуднэза-
къуэ, тхьэIухудшыр жиIэмэ, 
зи дахагъэр къыпхуэмы-
лъытэну егъэлея бзылъху-
гъэ кърагъэкI. Ауэ тхьэIухуд-
шыр зыхужаIэр ныбжьыщIэ, 
хъыджэбз цIыкIухэращ. Хур 
псалъэр таурыхъхэм къыха-
хыжащ. Ар дунейм пщащэу 
тетым дахагъэкIэ ятекIуэ 
Iэмырым и фIэщыгъэцIэщ, 
муслъымэн диным къызэ-
рыхэщымкIэ.

Пщащэ цIыкIум и нэр 
фIыцIэмэ, пыжьынэ хужаIэ. 
Назычэри апхуэдэу къамы-
гъэсэбэпыж псалъэжьщ, 
тхьэIухудым и мыхьэнэращ 
кърахри. 

Адыгэхэр цIыхубзым и да-
хагъэм щытепсэлъыхькIэ 
нэхъ зытригъащIэр нэр, наб-
дзэр, щхьэцыр, нэкIуращ. 
Iэпкълъэпкъым, пкъым теп-
сэлъыхьыну кърагъэкIур-
къым. Адрей лъэпкъхэр 
Iэпкъ лъэпкъым щхьэхуэ-
щхьэ хуэу тепсэлъыхьмэ, 
адыгэр абы къыпокIуэкI. 
Пкъым и гугъу щащIкIэ, 
адыгэхэм нэхъ къагъэсэбэп 
мыпхуэдэ псалъэхэр: псы-
гъуэ, зэкIуж, пкъы псынщIэ, 
щхьэпэ лъагэ, лантIэ, жан. 
«Къызэ рыгуэкI бзылъхугъэт 
ХьэкIуринэ. Пэжу, мыщ хьэ-
пэ лъагэми, и Iэпкълъэпкъ 
мащIэр зэкIужт, шхужь 
 лъагэт, бгы псыгъуэт». 

Щхьэцым мыхьэнэшхуэ 
иратырт адыгэ бзылъху-
гъэхэм, щыгъыныр екIуу зэ-
рыпщыгъым хуэдэу, щхьэц-
ри дахэу гъэщIэ рэщIэн, къа-
бзэу зехьэн хуейт. Щхьэцыр 
нэхъ кIыхьыху, нэхъ Iувыху, 
цIыхубзым и дахагъэр нэ-
хъыбэу, и насыпыр нэхъ 
 куууэ къалъытэрт. Нэхъ те-
плъафIэу, уэркъ дахагъэу 
къалъытэри щхьэц фIы  -      
цIэ, бжьыхьэ мэракIуапцIэ 
плъы фэрат. «ТIууэ зэгуэха, 
ухуэна щхьэц фIыцIэ Iувхэр 
IэдиитIу еутIыпщхьэхат и 
бгъэ лъагитIым». Адыгэхэм 
сырыхухэр яфIэфIыщэу щы-
такъым икIи зи щхьэц 
хужьыфэхэм, щыды хьэш-
хыу, «фонащэцу сырыху» ху-
жаIэрт. 

УмыгъэщIагъуэу плъэ-
кIыр къым Iупэм, нэм, наб-
дзэм, нэкIум щхьэкIэ адыгэ-
хэм  къагъэсэбэп плъы фэ-
цIэхэм я бжыгъэр: нэкIуху, 
тхьэ рыкъуэ пщэху, набдзэ 
пцIащхъуэкIэ, набдзэ къура-
шэ, нэфIыцIэ, пыжьынэ, ды-
хьэ рэн (нэкIущхьэплъ), ба-
лий ныкъуэхъу, хъарбыз ны-

къуэхъу (Iупэхэм щхьэкIэ). 
Къыхэгъэщыпхъэщи, ди 
адэжь хэм яфIэфIтэкъым, 
Iупэр щыIувым, щыплъы-
жьы бзэм деж. Апхуэ -              
дэу, Iупэпщхэм щхьэкIэ 
адыгэхэм «джэд нэгэгъу» 
жаIэрт, яфIэгущыкIыгъуэу. 
«Е, тхьэрыкъуэ пщэху, гуащэ 
хужь жан, уи нэ цIыкIур 
упIыту, фо пIытI цIыкIур уи 
Iупэу, уи нэ цIыкIур дахащэу, 
уи щхьэцыгъуэр данапIэу, 
матэ цIынэм ухуэдэу, дауи 
хахуэу ухурикъуа ди хьэ-
щIэм!», «Дахэр зыгъэда -         
хэр и набдзитIщ, и набдзэ- 
 кIитIри пцIащхъуэкIэщ, 
лъэн кIапIитIым теуэр и 
щхьэцщ, кхъухьыжьыфэу 
тхылъымпIэр и нэкIущ, нэ-
кIущхьитIыр дыхьэрэным и 
пща фэщ», «Ей, си лъэдииху 
 Iэхулъэху, хуарэм хуэдэу 
фыз хахуэ» [Агънокъуэ Л.]. 

Ди тхыгъэм и кIыхьагъым, 
зэрыщытлъагъущи, цIыхубз 
Iей, теплъэгъуей къы зэ ры-
кIыу зы псалъи къыхыхьа-
къым. Пэжщ, адыгэбзэм 
хэтщ зи теплъэр мыщIагъуэ 
цIыхухэм хуэгъэза плъы-
фэцIэхэр. Псалъэм пап - 
щIэ, лъагъугъуей, Iуплъэ-
гъуей, наджэ-фаджэ, на-
джэ-Iуджэ. Ауэ ахэр псори 
цIы хухъухэми цIыхубзхэми 
щхьэ кIэ зэхуэдэу пхужыIэ-
нущ. ЖыпIэнуращи, цIыху-
бзым и закъуэ хуэгъэза пса-
лъэ Iей щыIэкъым. 

ХьэлкIэ, щытыкIэкIэ зи 
цIыхубзыгъэр мащIэу зыIэ-
щIэхуа бзылъхугъэхэм я 
щытыкIэр кърипIуэтэфыну 
псалъэ гъэщIэгъуэнхэри 
диIэщ: нэрыбгей (бзаджэ), 
хъурыгу (жьэшхуэ, зи лIым 
зэпымычу техъущIыхь, 
ехъур джауэ фыз), лIыгъэжь 
(гущIэгъуншэ, лIымкIэ щыс-
хьыншэ, псэупIэ езымыт), 
пIэщхьагъей (унагъуэм 
 имызагъэ, щхьэгъусэкIэ мы-
щIагъуэ, мыхъумыщIэ, бза-
джэ). «Узижагъуэм и уна-
гъуэм нэрыбгей иухьэ!». 

Фызхэр лIыпIэ зэри-
увэфыр къэзыгъэлъагъуэ 
плъыфэцIэхэри гъунэжщ: 
фызыхъу, лIыIуэлIыфэ, шы-
гурыхъу. «Шыгурыхъу Iэп-
хъуалъэншэ». 

ЦIыхубз щхьэпс, щIы-
кIэншэ, нэмысыншэхэм 
щхьэ кIэ мэскIэтIинэ, лIынэ-
лIыпсэ, кIэудэ жаIэ. 

Нэчыхьыншэу зэрашэ, 
къэ зыкIухь, укIытэ зимыIэ 
цIыхубзхэр къызэрагъэлъа-
гъуэ псалъэ напэтеххэри 
хэтщ ди бзэм: къэхьпэ, куэ-
пэч, хьэбз, пщыдэгъуэлъ, 
псэжь. «Хьэбзыжьым хуэдэ 
япэ къэсым уигъалъхуэу 
 гуащэ напэр щхьэ тепхрэ?» 
[Нартхэр]. 

КIэух псалъэу жытIэнщи, 
гу зэрылъыттауэ, адыгэбзэм 
бзылъхугъэр зэригъэнэ-
хъыкIэ псалъэ, плъыфэцIэ 
хэткъым (иужьрейхэм къи-
щынэмыщIа). Ар апхуэдэу 
щIыщытыр гурыIуэгъуейуи 
къыщIэкIынкъым. Адыгэм 
гу зылъитэр цIыхур, мы 
 псалъэмакъым нэхъ къезэ-
гъыу жыпIэмэ, цIыхубзыр, 
зэрыщытын хуейращ, ар-
мыхъумэ и щытыкIэ дыдэ-
ракъым. Сыту жыпIэмэ, 
мардэ дахэм цIыхубзыр 
епшэлIэху, фIыкIэ, псалъэ 
дахэкIэ и акъылым ужьы-
хэуэху, здэбунэтIам нэхъ 
псынщIэу хуокIуэ. Ар мы-
нэрылъагъуу щытатэмэ, ди 
бзэр апхуэдэу дахэу, къу-
лейуэ, цIыхубзым хуэфIу 
щы тынтэкъым. ЗэрыжаIэ-
щи, фIым фIы къешэ…

БЕСЛЪЭНЕЙ  Жансэт.

Урысейм Eгъэджэны-
гъэмкIэ и министерствэм 
и нэIэм щIэту Владикав-
каз щекIуэкIащ «ЩIэны-
гъэм и гъуазэ. Школ» уры-
сейпсо зэхьэзэхуэм и фи-
нал ныкъуэ зэпеуэхэр.

УРЫСЕЙМ и Президент 
Путин Владимир и жэрдэм-
кIэ ирагъэжьа а Iуэхум Кав-
каз Ищхъэрэм и щIыналъэу                 
48-рэ хэтащ. Абыхэм ящы-
щу 9-р Къэбэрдей-Балъкъэ-
рым икIат.

МахуищкIэ екIуэкIа Iуэ хум 
и кIэух зэпеуэм хэтыну зы-
хуагъэфэщахэм ящыщащ 
Мэршэным и цIэр зэрихьэу 
Ислъэмей къуа жэм дэт 

Ислъэмейдэсхэр
къыхожаныкI

курыт еджапIэ  №5-м и 
лIыкIуэхэр.

Абыхэм я зэфIэкI ягъэ-
лъэгъуащ егъэджэныгъэм 
и унэтIыныгъэ щхьэхуэхэм 
теухуауэ ябгъэдэлъ щIэны-
гъэхэмкIэ. Ахэр апхуэдэу 
хэтащ психологие, методи-
кэ, гъэсэныгъэ я лъэны-
къуэкIэ школ проект щхьэ-
хуэхэм теухуауэ екIуэкIа зэ-
пеуэми.

КIЭРЕЙ Элинэ.

«Спартак-Налшыкыр» яхэмыту

ЛIыхъужьхэр я щапхъэу

ГукъэкIыж гуапэхэм я пшыхь

Мэлыжьыхьым и пэщIэ-
дзэм зэхэтащ Урысей Фе-
дерацэм футболымкIэ и 
етIуа нэ дивизионым и Япэ 
гупым хыхьэ командэхэм 
2021-2022 гъэхэм ира-
гъэкIуэкI зэхьэзэхуэм и 
тIощI рэ еплIанэ джэгу-
гъуэр. «Спартак-Налшы-
кым» абы зыщигъэпсэ-
хуащ.

ЯПЭ дивизионым кIуэну 
Iэмал къезыт бжьыпэр 
зыубы дыным папщIэ турнир 
таблицэм зэрызехьэшхуэ 
щокIуэкI. Абы ипкъ иткIэ 
вэсэмахуэ Дон Iус Ростов 
щыIа зэIущIэм мыхьэнэ-
шхуэ иIэт. Япэ увыпIэр зы-
Iыгъ щIыпIэ СКА-м къри-
гъэблэгъат и хьэрхуэрэгъу 
нэхъыщхьэ Мэхъэчкъалэ и 
«Динамо»-р. 

ЗэIущIэр гуащIэу щытащ 
жыпIэныр мащIэщ. Лъэны-
къуитIыр апхуэдизу ерыщу 
зэпэщIэувати, Iуэхур зэза-
уэм хуэкIуэну къыщып-
щыхъу куэдрэ къэхъурт. 
Пэжщ, хэгъэрейхэм мащIэу 
тепщэныгъэр яIыгът, ар-
щхьэкIэ хьэщIэхэм я ебгъэ-
рыкIуэныгъэхэри хуабжьу 
шынагъуэт. ЗэхэпщIэрт Мэ-
хъэчкъалэ къикIахэм я гъэ-
сакIуэхэм я чэнджэщэгъу 
тренер цIэрыIуэ Гаджиев Га-
джи и лэжьэкIэ лъэщыр. 
Да гъыстэным и къала-
щхьэм и футболистхэм бэ-
шэчу захъумэжырт. И чэзур 
къыщысым абыхэм еб-
гъэрыкIуэныгъэ лъэщ къы-
зэрагъэпэщащ икIи текIуэ-
ныгъэр къахуэзыхьа топ за-
къуэр ростовдэсхэм я гъуэм 
дагъэкIащ. Апхуэдэ щы кIэ-
кIэ Мэхъэчкъалэ и «Ди-
намо»-р иджыри къэс пашэ-
ныгъэр зыIыгъа СКА-м лъэ-
щIыхьэжащ икIи ирагъэ кIуэ-
кIа зэIущIэхэмкIэ зэ  хуэ диз 
хъумэ, щхьэщыкIыфынущ, 
езыхэр зэрызэдэджэгуам 
кърикIуахэм елъытауэ. 

Япэ увыпIэм щIэбэнхэм 
яхы хьэфынущ Песчанокоп-
скэм и «Чайка»-ри. Арщхьэ-
кIэ джэгугъуэ блэкIам Псы-
хуа бэ щыIэу очкоитI зэра-

Нарткъалэ дэт Ерчэн 
Темболэт и цIэр зезыхьэ 
спорт комплексым щекIуэ-
кIащ 115-нэ шу дивизэм и 
зауэлIхэм я фэеплъу Iэп-
щэрызауэмкIэ республикэ 
зэхьэзэхуэ зэIуха. 

КЪЭБЭРДЕЙ-Балъкъэ-
рым Армэ IэпщэрызауэмкIэ 
и фе дерацэм, Аруан райо-
нымрэ Къэхъун къуажэ (а 
къуажэращ 115-нэ шу ди-
визэм и 316-нэ шу полкыр 
щызэхагъэувауэ щытар) ад-
министрацэхэмрэ, Герма-
нием щыIа IэщэкIэ Зэ щIэу-
зэда Къарухэм я ветеран-
хэм я зэгухьэныгъэм 
 КъБР-м щиIэ и къудамэм 
къызэрагъэпэща зэхьэзэ-
хуэм и саугъэтхэм щIэбэ-
нащ я ныбжь елъытауэ 
 гупищу гуэшауэ щыта ныб-
жьыщIи 150-м щIигъу. 

Республикэ зэхьэзэхуэр 
къыщызэIуахым хэтащ Iэ-
щэкIэ ЗэщIэузэда Къарухэм 
я ветеран, полковникыу 
дзэм къыхэкIыжа МацIыхъу 
Хъусен. Аруан район адми-
нистрацэм физическэ щэн-
хабзэмрэ спортымкIэ и къу-
дамэм и унафэщI КIура-
шын Владимир, Германием 
щыIа IэщэкIэ ЗэщIэузэда 
Къарухэм я ветеранхэм я 
зэгу хьэныгъэм жэуап зыхь и 
секретарь Гулэжын Бес-
лъэн, КъБР-м Армэ Iэпщэ-
ры за уэмкIэ и федерацэм и 
тхьэмадэ Шэрджэс Заур-
бэч, «Кавказ гъунапкъэ» 
къэ лъы хъуакIуэ гупым и 
уна  фэщI Цыбин Виктор, 

къэ  лъыхъуакIуэхэр, Май 
къа лэм дэт курыт еджапIэ 
 №10-м щIэс юнармеец-           
хэр. 

Зэпеуэр къыщызэIуах па-
радым командэхэм къра-
хьащ 115 шу дивизэмрэ 316-
нэ Аруан шу полкымрэ я 
бэракъхэр. МэцIыхъу Хъу-
сен, КIурашын Владимир, 
Гулэжын Беслъэн сымэ 
къызэхуэсахэм хуаIуэтэжащ 
115 шу дивизэм илъэс 80 
ипэкIэ Ростов областым и 
Сальск тафэхэм нэмыцэ-
фашист зэрыпхъуакIуэхэм 
лIыхъужьыгъэ яхэлъу зэра-
пэщIэтар. Шэрджэс Заурбэч 
и къэпсэлъэныгъэхэм къы-
зэрыхэщамкIэ, ар зи уна-
фэщI федерацэм и гъэсэн 
куэдым пщIэ яIэу Урысей 
Федерацэм IэщэкIэ Зэ щIэу-
зэда и Къарухэм и IэнатIэ 

куэдыр ирахьэкI. «Мамыры-
гъэр – ар дунейм тет 
хъугъуэ фIыгъуэ нэхъ лъапIэ 
ды дэхэм ящыщщ, Зауэр 
зищIысыр зэи зэхэвмыщIэ-
ну сыфхуохъуахъуэ. Фэ 
фщыщ куэдым балигъыпIэ 
иувэмэ дзэ фащэр щыфтIа-
гъэнущ. Зэгуэр Iэщэ фIы-
гъыу Хэкур фхъумэжыну 
къыфлъыкъуэкIмэ, фашиз-
мэм ебэну зи псэр зыта ди 
адэшхуэхэм я пщIэм фыхуэ-
фащэу фыщыт», - жиIащ 
Шэрджэсым. 

Жыджэру, удэзыхьэхыу 
екIуэкIа зэIущIэхэм щы-
текIуахэр грамотэхэмрэ ме-
далхэмкIэ ягъэпэжащ. Нэ-
хъыфIхэр хэтынущ Кавказ 
Ищхъэрэ федеральнэ щIы-
налъэм и зэхьэзэхуэхэм. 

КЪЭХЪУН Бэч. 

фIэкIуэдар хуабжьу зэран 
къахуэхъуфынущ. Тхьэма-
хуэ ипэкIэ Налшык щытекIуа 
КIэбышэ Заур и гъэсэнхэр 
иджыри IэнэщI хъуакъым 
икIи зэхьэзэхуэм щыпашэ-
хэм ящыщ зым къыпикIуэ-
такъым. 

Апхуэдэ дыдэу бжыгъэр 
къыщызэIуамыхауэ щызэб-
гъэдэкIыжащ Прогрессми. 
ЩIыпIэ «Биолог-Новоку-
банск»-м и гъуэр ихъумэжы-
фами, Адыгейм къикIахэм 
яйри хухэгъэщIакъым. Аме-
рикэм и Штат Зэгуэтхэм 
 къикIыжауэ Мейкъуапэ и 
«Дружба»-р зыгъасэ Чэ-
гъэду Биберт зэкIэ ехъу лIэ-
ныгъэшхуэхэр зыIэ римы-
гъэ хьэфами, гуп зэкъуэт 
 къы зэ рызэригъэпэщар нэ-
ры лъа гъущ. АдэкIэ те кIуэ-
ныгъэхэри зэрымы жы-
жьэжыр гурыIуэгъуэщ. 

Джэгугъуэ блэкIам зэры-
хэмытам и зэранкIэ «Спар-
так-Налшыкыр» турнир таб-
лицэм къыщекIуэтэхакъым. 
АрщхьэкIэ абы гъунэгъу 
дыдэ къыхуэхъуащ Ставро-
поль щыIэу щIыпIэ «Ди-
намо»-м къыпимыкIуэта Та-
ганрог и «Форте»-р.

Иджы фыщыдгъэгъуэ-
зэнщ тIощIрэ еплIанэ джэ-

гугъуэм и зэIущIэ псоми 
 къарикIуа бжыгъэхэм. Мис 
а хэр: «Биолог-Новокубан-
ск» (Прогресс) – «Дружба» 
(Мейкъуапэ) – 0:0, «Мэшы-
къуэ-КМВ» (Псыхуабэ) - 
«Чайка» (Песчанокопскэ) – 
0:0, «Анжи» (Мэхъэчкъалэ) 
- «Легион Динамо» (Мэ-
хъэчкъалэ) – 2:0, СКА (Дон 
Iус Ростов) – «Динамо» (Мэ-
хъэчкъалэ) – 0:1, «Динамо» 
(Ставрополь) – «Форте» (Та-
ганрог) - 1:1, «Черноморец» 
(Новоросийск) – «Кубань-
Холдинг» (Новокубанск) - 
3:1.

«ЕсэнтIыгу» (ЕсэнтIыгу) – 
«Алания-2» (Владикавказ), 
«ТIуапсы» (ТIуапсы) - «Ро-
тор-2» (Волгоград) зэIу-
щIэхэр щызэхэтар дыгъуа-
сэщ. 

Урысей Федерацэм фут-
болымкIэ и етIуанэ дивизи-
оным и Япэ гупым къыкIэ-
лъыкIуэ джэгугъуэр мэлы-
жьы хьым и 10-м зэхэтынущ. 
А махуэм «Спартак-Налшы-
кым» къригъэблэгъэнущ зэ-
хьэзэхуэм щыпашэхэм 
ящыщ Песчанокопскэм и 
«Чайка»-р. 

ЖЫЛАСЭ Замир. 

Япэ къэбэрдей бзылъху-
гъэ усакIуэ Балъкъэр Фоу-
сэт къызэралъхурэ илъэс 
90 зэрырикъум и щIыхькIэ   
Кыщпэк (Тыжьей) жы лэм 
ЩэнхабзэмкIэ и унэм усы-
гъэр, уэрэдыр, къа фэр 
щы зэщIэт пшыхь щра гъэ-
кIуэкIащ. Абы хэтащ 
 къуажэ администрацэм, 
щэнхабзэ лэ жьа кIуэхэр, 
къуажэдэс нэ  хъыжьхэр, 
шко ла кIуэ хэр, тхакIуэ хэм-
рэ уса кIуэ хэм рэ, журна-
листхэр. 

ХЬЭЩIЭХЭР псалъэ гуа-
пэкIэ къригъэблэгъащ, уса-
кIуэм хуэгъэза и гукъэ-
кIыжхэмкIи ядэгуэшащ 
Кыщ пэк къуажэ админи-
страцэм и унафэщI Елбэрд 
Артур.

- СыцIыкIут, япэу Фоусэт 
щыслъэгъуам. Сы зыщы-
щым щыщIэупщIэм, «Ел-
бэрд Хьэзешэ срикъуэщ» 
жесIати, къысщыгуфIыкIа-
уэ щытащ: «АтIэ, ури-
къуэмэ, уи адэм сэрэ шко-
лым дыщызэдеджащ дызэ-
ныбжьэгъуу, стхыхэм езгъа-
джэрэ, «сыту дахэ, сыту 
лъэщ» жиIэурэ си гур фIы 
къысхуищI зэпыту», - жиIат. 

Къэбэрдейм и бын па-
жэхэм ящыщщ Балъкъэр 
Фоусэт. Дэ, тыжьейдэсхэр, 
нэхъ лейуэ дрогушхуэ абы, 
ди къуажэм къызэрыдэкIам 
щхьэкIэ. КъыдэкIа къудей-
къым. Къуажэр ефIэкIуэн-
ми и гуащIэ хилъхьащ. Къа-
ру зыщIэлъ усэбзэ къигъэ-
щIымкIэ ди пщIэр зэриIэтам 
нэмыщI, хэлэжьыхьащ 
щIэб лэр гъэсэнми, къуажэ 
гъащIэми. ЕгъэджакIуэуи 
щытащ, къуажэ советми се-
кретару щылэжьащ. Зэры-
лъэпкъыу иIэтынкIэ хъунщ 
зы цIыху закъуэм. Ди 
 къуажэр а бзылъхугъэм и 
цIэм еIэт. Ди гум илъщ, и 
лъэужьри хэгъуэщэнкъым! 
– жиIащ Артур.

УсакIуэшхуэр игу къи-
гъэкIыжащ къуажэм я нэ-
хъыжьыфI, Балъкъэр Фо-
усэт иригъэджа Хьэпэхъу 
Хьид:

- Фоусэт сэ сригъэджащ. 
Абы хуэдэ егъэджакIуэ гу-
мы загъэ нэхъыбэу лъэп-
къым диIатэмэ, цIыху щIэ-
ныгъэншэ исынтэкъым ди 
лъахэм. Куэд хузэфIэкIащ. 
«Мыр сэракъым зи къа-
лэныр», - жиIэу езыр зы-
пэлъэщын Iуэху нэгъуэ-
щIым хуригъэкIуэтэкIынутэ-
къым. А зэманхэм къуажэм 

дэсащ зэи школ щIэмыса-
хэр. Фоусэт пщыхьэщхьэкIэ 
абыхэм я деж кIуэрти, 
тхэкIэ-еджэкIэ яригъа-
щIэрт. Сэ сызэрыхъуахъуэр 
мыращ: Фоусэт хуэдэ куэд 
Тхьэм къыдигъэкI ди 
жылэм! - жиIащ абы. 

Пшыхьым къыщып сэ-
лъащ  егъэджакIуэ Бжэ-
ныкIэ Людэ:

- Балъкъэр Фоусэт ири-
мыгушхуэ дэсу къыщIэкIы-
нукъым ди къуажэм. Гъэ-
сакIуэт, ущиякIуэт, цIыху 
нэст. И псалъэр шэрыуэт, и 
гупсысэр куут. Пэрытт, 
жыпIэнурамэ. 

Сэ си насып кърихьэкIат а 
бзылъхугъэ щэджащэр 
сцIыхуну. 1986 гъэм школ 
егъэджакIуэхэм письмо 
 ттхат Балъкъэр Фоусэт цIэ 
лъапIэ къыфIащыну ды-

хуейуэ. Ар сэ Правитель с т-
вэм схьыуэ, зыIэрыхьап-
хъэм естыну пщэрылъ 
къыс щащIати, Iуэхур зэ-
фIэзгъэкIри сыкъыщIэкIы-
жауэ, тетIысхьэпIэхэм тес 
бзылъхугъэ гуэрым Iэ 
къысхуищIащ. СыкIуатэмэ, 
Балъкъэр Фоусэтт. Сы-
къэуIэбжьат, абдежт япэу 
щыслъэгъуари. Сыкъызы-
текIухьар ищIэххэрти, фIы-
щIэ ищIащ. «Си цIэкIэ зе-
хьэ» жиIэри, и тхылъ къызи-
тауэ щытащ. 

Балъкъэр Фоусэт и усы-
гъэм куэдрэ утепсэ лъы хьы-
фынущ. КупщIэшхуэ яIэщ, 
щIэблэр зыщIэпIыкIын 
 хуейхэм ящыщщ. ЦIыхубэм 
я гум къипсэлъыкIащ ар 
усэ къарукIэ, 

УсакIуэ, драматург, «Го-
рянка» газетым и редактор 

нэхъыщхьэ Къаныкъуэ За-
ринэ тепсэлъыхьащ усы-
гъэмрэ щIэблэмрэ я зэ-
пыщIэныгъэхэм.

- Тыжьей къуажэм си щы-
пэ къакIуэщ. Ди лъэпкъ нэ-
щэнэщ япэу узыхыхьэ гу-
пым мурадыфIкIэ уахэбэ-
къуэну. Нобэ дыкъызыте-
кIухьар Iуэху дахэщи, Тхьэм 
ди къакIуэм фIыгъуэ къыф-
худигъакIуэ! Дэ тщIэуэ 
 хъуам и мыхьэнэ нэхъыщ-
хьэр сыт: щIэблэм гупсысэ 
къыхахынырщ. Нобэ мы 
пэшым щIэс ныбжьыщIэ 
цIыкIухэм зэхевгъэхащ Ба-
лъкъэр Фоусэт теухуа гу-
къэкIыж дахэхэр. Абыхэм 
къыхэщащ усакIуэм и хьэл-
щэни, и дуней тетыкIаи, и 
зэфIэкIи. Къэрал Iуэхум 
жыджэру хэта бзылъхугъэм 
хамэ къэралхэми и хъыбар 

нэсырт. Апхуэдэ цIыху уи 
жылэм къыхэкIыныр, дауи, 
гуфIэгъуэщ. Ар зыхэд в гъэ-
щIащ, - жиIащ Заринэ. 

Къэрэшей-Шэрджэсым и 
цIыхубэ усакIуэ, «Минги 
Тау» журналым и редактор 
нэхъыщхьэ Додуев Аскэр 
Балъкъэр Фаусэт фIыуэ 
ицIыхуу щытащ, литера-
турэм къыщыдэгъуэгуры-
кIуащ. Абы игу къигъэкIы-
жащ усакIуэм щIыгъуу 
з ыхэта пшыхьхэр, зэIу-
щIэхэр. 

- Усыгъэм и щыгум те-
тащ Балъкъэр Фоусэт. 115-
нэ шуудзэм хуигъэпса 
поэмэр къащти, и мы-
хьэнэкIи, и гъэпсы кIэкIи, 
нэхъ лъагэ дыдэхэм 
ящыщщ. Шуудзэм хэтахэм 
я гущIэм илъахэр зы-
хищIащ абы. Къытеб-
гъазэурэ уеджэми, гуп-
сысэ щIэщыгъуэ хыбогъуа-
тэ. 

Сэ ялейуэ си гуапэ хъуащ 
пшыхьыр Фоусэт щалъхуа 
къуажэм къызэрыщызэв-
гъэпэщар! Абы хуабагъэу 
хэфлъхьари зыхэтщIащ, - 
жиIащ  Додуевым икIи 
пшыхьым щIэсхэм усыгъэ 
нэсым и щапхъэу къахуе-
джащ Балъкъэр Фоусэт и 
сатырхэм. 

- Фоусэт и тхыгъэхэр 
псэкIэ спэгъунэ гъущ. Уса-
кIуэр зыщеджа Ли тературэ 
институтыр къы зэры зу ха-
ми, гупсысэ гуэркIэ абы и 
лъагъуэм сытришэ хуэдэу 
къысщыхъурт. И тхылъхэр 
си Iэпэгъущ икIи къытезгъа-
зэурэ соджэ. Ты жьей дэс-
хэм фи насыпщ бзылъхугъэ 
пэ рытыр фи  къуажэ къы-
зэрыщыхъуамкIэ. Тхьэм 
абы и лъагъуэм ирикIуэн 
куэд фи щIэблэм къахи-
гъэкI! - жиIащ тхакIуэ 
НафIэдз Мухьэмэд.

Балъкъэр Фоусэт и пса-
лъэхэр зыщIэлъ уэрэдхэр 
жаIащ «Кавказ» цIыхубэ 
уэрэджыIакIуэ гупым, 
 КъБР-м щэнхабзэмкIэ 
щIыхь зиIэ и лэжьакIуэ 
Щхьэ гъум Борис, уэрэ-
джыIакIуэ ШыкIэбахъуэ 
Ислъам сымэ. КъафэкIэ 
пшы хьыр ягъэдэхащ Къэ-
бэрдей-Ба лъкъэрымрэ 
Ингуш Республикэмрэ 
щэнхабзэмкIэ щIыхь зиIэ 
я лэжьакIуэ Куэшей Алик 
и гъэсэн къэфакIуэ гу-
пым. 

Пшыхь нэужьым хьэ-
щIэхэм зыщрагъэплъы-
хьащ къуажэм дэт тхыдэ-
лъахэхутэ музейм.

УЭРКЪ Жыраслъэн.
Сурэтхэр Къарей Элинэ 

трихащ.


